
పారిశ్రామిక అభివృద్ధికి 
మౌలిక వసతులు
•	 హైతాబాద్‌‌లో పరిశ్రమలను పరిశీలించిన ప్రభుత్వ ప్రధాన కార్యదర్శి

•	 సీటీఆర్‌‌ఎల్‌‌ఎస్‌‌, వెల్‌‌స్పన్ సంస్థల్లో  క్షేత్రస్థా యి పర్యటన

•	 ప్రాంతీయ రహదారి నిర్మాణ పనుల పురోగతిపై సమీక్ష

•	 భవిష్యత్ నగర అభివృద్ధికి రహదారి అనుసంధానం కీలకం

హైదరాబాద్, నవంబర్ 1
(తెలంగాణ ముచ్చట్లు ):

తెలంగాణలో పారిశ్రామిక అభివృద్ధి -
కి అవసరమైన మౌలిక వసతులను 
బలోపేతం చేయడంపై ప్రభుత్వం ప్రత్యేక 
దృష్టి సారించింది. ఇందులో భాగంగా 
ప్రభుత్వ ప్రధాన కార్యదర్శి సంజయ్ 
జాజు ఆదివారం రంగారెడ్డి జిల్లా  షాబాద్ 
మండలం హైతాబాద్‌‌లోని సీటీఆర్‌‌ఎ -

ల్‌‌ఎస్‌‌, వెల్‌‌స్పన్ పారిశ్రామిక సంస్థలను 
సందర్శించారు. ఆయా పరిశ్రమల్లో  కొన-
సాగుతున్న కార్యకలాపాలను పరిశీలించి 
సంస్థల ప్రతినిధులతో మాట్లా డారు. పరిశ్ర -
మల నిర్వహణ, ఉత్పత్తి సామర్్థ యం, మౌలిక 
సదుపాయాల అవసరాలు, రవాణా అను -
సంధానం వంటి అంశాలపై వివరాలు 
తెలుసుకున్నారు. 

చౌటుప్పల్‌‌లో దారుణ హత్య
•	 జోగిని రాళ్లబండి సుధాకర్ హతం
•	 60 తులాల బంగారం, రూ.10 లక్షల నగదు దోపిడీ
•	 హత్య అనంతరం కారుతో పరారైన దుండగులు
•	 రంగంలోకి దిగిన పోలీసులు.. ఆధారాల సేకరణ

చౌటుప్పల్, నవంబర్ 1 
(తెలంగాణ ముచ్చట్లు ):

యాదాద్రి భువనగిరి జిల్లా  చౌటుప్పల్‌‌లో 
అర్ధరాత్రి దారుణ హత్య వెలుగులోకి 
రావడం తీవ్ర కలకలం రేపింది. జోగినిగా 
పేరొందిన రాళ్లబండి సుధాకర్‌‌ను గుర్తుతె-
లియని దుండగులు అత్యంత కిరాతకంగా 
హత్య చేశారు. హత్య అనంతరం ఇంట్లో  
ఉన్న విలువైన బంగారు ఆభరణాలు, భారీ 
మొత్తంలో నగదును దోచుకెళ్లా రు. ఈ 
ఘటన స్థా నికంగా తీవ్ర భయాందోళనల-
కు కారణమైంది. అర్ధరాత్రి సమయంలో 
ఇంట్లో కి ప్రవేశించిన దుండగులు సుధాక -
ర్‌‌పై దాడి చేసి హత్య చేసినట్లు  ప్రాథమిక 

సమాచారం. అనంతరం ఇంట్లో  విలువైన 
వస్తువుల కోసం వెతికి భారీ దోపిడీకి పాల్ప-
డినట్లు  తెలుస్తోంది. 

న్యూఢిల్లీ, నవంబర్ 1
(తెలంగాణ ముచ్చట్లు ):

దేశంలో ప్రజాస్వామ్యాన్ని, రాజ్యాంగాన్ని 
పరిరక్షించేందుకు ఎంతటి పోరాటాని -
కైనా సిద్ధమని తెలంగాణ ముఖ్యమంత్రి 
రేవంత్‌‌రెడ్డి స్పష్టం చేశారు. ప్రధానమంత్రి 
నరేంద్ర మోదీ 20 కోట్ల మంది ఓటర్ల పేర్లు  
తొలగించేందుకు కుట్ర చేస్తున్నారని ఆరో-
పించారు. కులాలు, మతాల పేరుతో ప్రజ-
లను విభజించి రెండుసార్లు  అధికారంలోకి 
వచ్చిన బీజేపీ, 2024 ఎన్నికల్లో  400కు పైగా 
స్థానా లు సాధిస్తే రాజ్యాంగాన్ని మార్చాలని, 
రిజర్వేషన్లను రద్దు  చేయాలని భావించిందని 
విమర్శించారు. ఆ సంఖ్యలో సీట్లు  రాకపోవ-

డంతో పేదలు, దళితులు, ఆదివాసీలు, మహి -
ళలపై కక్ష పెంచుకుని వారి ఓటు హక్కును 
తొలగించే ప్రయత్నాలు చేస్తోందని ఆరో-
పించారు. ఢిల్లీలోని రామ్‌‌లీలా మైదానంలో 
ఇండియా కూటమి ఆధ్వర్యంలో నిర్వహిం-
చిన ‘ఓటు బచావో.. దేశ్‌‌ బచావో’ బహిరంగ 
సభకు ముందు తెలంగాణ భవన్‌‌లో కాంగ్రెస్‌‌ 
నాయకులు, కార్యకర్తలను ఉద్దేశించి ఆయన 
మాట్లా డారు.
రాజ్యాంగ నిర్మాత డాక్టర్‌‌ బీఆర్‌‌ అంబేడ్కర్‌‌ 
దేశంలోని ప్రతి పౌరుడికి ఓటు హక్కు కల్పిం -
చారని, అలాంటి హక్కును తొలగించేందు -
కు ప్రధానమంత్రి నరేంద్ర మోదీ ఎన్నికల 
సంఘాన్ని ఉపయోగించుకుంటున్నారని 

రేవంత్‌‌రెడ్డి ఆరోపించారు. ప్రధాన ఎన్నికల 
కమిషనర్‌‌ జ్ఞా నేశ్‌‌ కుమార్‌‌ను అడ్డుపెట్టు  కు-
ని ఓటర్ల జాబితాల్లో  మార్పులు చేస్తున్నారని 
విమర్శించారు. ఇప్పటికే 13.50 కోట్ల ఓట్లు  
తొలగించారని, మరో 20 కోట్ల ఓట్లను 
తొలగించే ప్రయత్నాలు జరుగుతున్నాయని 
ఆరోపించారు. మొత్తం ఓట్లలో 15 నుంచి 
20 శాతం వరకు తొలగించాలనే కుట్ర జరు-
గుతోందని పేర్కొన్నారు. ఈ పరిణామాలు 
ప్రజాస్వామ్యానికి ప్రమాదకరమని, ప్రతి 
పౌరుడి ఓటు హక్కును కాపాడుకోవాల్సిన 
బాధ్యత అందరిపై ఉందని అన్నారు.
బీహార్‌‌, మహారాష్ట్ర, పశ్చిమ బెంగాల్‌‌ రా -
ష్ట్రాల్లో   ఓటర్ల జాబితాల మార్పుల ద్వారా 
బీజేపీ అధికారంలోకి వచ్చిందని రేవంత్‌‌రె-
డ్డి ఆరోపించారు. ఢిల్లీలోనూ అదే తరహా 
ప్రయత్నం జరుగుతోందని విమర్శించారు. 
ఈ పరిణామాలను ప్రజల్లో కి తీసుకెళ్లేందుకు 
రాహుల్‌‌ గాంధీ నాయకత్వంలో రామ్‌‌లీలా 
మైదానంలో భారీ సభ నిర్వహించాలని 

నిర్ణయించినట్లు  తెలిపారు. తెలంగాణ 
నుంచి సుమారు 15 వేల మంది కాంగ్రెస్‌‌ 
నాయకులు, కార్యకర్తలను తరలించేందుకు 
పీసీసీ ఆధ్వర్యంలో రైళ్లను ఏర్పాటు చేసినప్ప-
టికీ, చివరి నిమిషంలో వాటిని రద్దు  చేసి తమ 
రాకను అడ్డు కునే ప్రయత్నం చేశారని మం-
డిపడ్డా రు. అయినప్పటికీ కాంగ్రెస్‌‌ శ్రేణులు 
వెనక్కి తగ్గకుండా వేలాదిగా ఢిల్లీకి చేరుకు -
న్నాయని చెప్పారు.
కాంగ్రెస్‌‌ కార్యకర్తల సంకల్పాన్ని ప్రధాని 
మోదీ, కేంద్ర హోంమంత్రి అమిత్‌‌ షా, 
ప్రధాన ఎన్నికల కమిషనర్‌‌ జ్ఞా నేశ్‌‌ కుమార్‌‌ 
అడ్డు కోలేకపోయారని రేవంత్‌‌రెడ్డి వ్యాఖ్యా-
నించారు. తెలంగాణ బలం, తెలంగాణ 
గొంతుక ముందు వారు తలవంచక తప్ప-
దని అన్నారు. రావణుడిని ఓడించేందుకు 
రాముడికి వానర సైన్యం తోడ్పడినట్లు గా, 
నేడు నరేంద్ర మోదీని ఓడించేందుకు 
కాంగ్రెస్‌‌ కార్యకర్తలు

20 కోట్ల  ఓట్లు  తొలగించే కుట్ర!
మోదీపై ముఖ్యమంత్రి రేవంత్‌‌రెడ్డి తీవ్ర ఆరోపణలు

•	 ఇప్పటికే 13.50 కోట్ల  ఓట్లు  తొలగించారని వ్యాఖ్య
•	 కాంగ్రెస్‌‌ శ్రేణులను అడ్డు కోలేకపోయారంటూ విమర్శ
•	 మోదీని గద్దె దించేవరకు విశ్రమించబోమని ప్రతిన

కాంగ్రెస్ పాలనలో
కరువు కోరల్లో  తెలంగాణ..
•	 ఎగ్గొ ట్టిన రైతుబంధు బకాయిలు వెంటనే చెల్లించాలి
•	 యాసంగి పెట్టు బడి సాయంతో కలిపి ఎకరానికి రూ.60 వేలు ఇవ్వాలి
•	 రైతు కూలీలకు ఇచ్చిన హామీలను అమలు చేయాలి
•	 కరువు పరిస్థితులకు రేవంత్ రెడ్డిదే బాధ్యత: కేటీఆర్

ఆదిలాబాద్, నవంబర్ 1 (తెలంగాణ ముచ్చట్లు ): 

రాష్ట్రంలో నెలకొన్న కరువు పరిస్థితులకు కాంగ్రెస్ ప్ర-
భుత్వమే బాధ్యత వహించాలని బీఆర్ఎస్ కార్యనిర్వా-
హక అధ్యక్షుడు కేటీఆర్ డిమాండ్ చేశారు. ఎన్నికల 
సమయంలో రైతులకు ఇచ్చిన హామీ మేరకు ఎగ్గొ -
ట్టిన మూడు విడతల రైతుబంధు బకాయిలతో పాటు 
ప్రస్తుత యాసంగి పంట పెట్టు బడి సాయాన్ని కలిపి 
ఎకరానికి రూ.60 వేల చొప్పున వెంటనే చెల్లించాల -
ని కోరారు. ప్రతి రైతు ఖాతాలో రావాల్సిన మొత్తాన్ని 
జమ చేయాలని స్పష్టం చేశారు. రైతులతో పాటు రైతు 
కూలీలకు కూడా ఇచ్చిన హామీ మేరకు ఆర్థిక సహాయం 
అందించాలని అన్నారు. ఆదిలాబాద్‌‌లో నిర్వహించిన 
రైతు గర్జన సభలో మాట్లా డుతూ.. ఇది కాలం తెచ్చిన 
కరువు కాదని, కాంగ్రెస్ ప్రభుత్వం తెచ్చిన కరువని వి-
మర్శించారు. ఎల్‌‌నినో ప్రభావం పేరుతో బాధ్యత నుంచి 
తప్పించుకునే ప్రయత్నం చేయడం సరికాదని పేర్కొ-
న్నారు. తెలంగాణ కంటే రెండింతల వర్షపాతం లోటు 

ఉన్న ఆంధ్రప్రదేశ్, కర్ణా టక రాష్ట్రాల్లో   ఇలాంటి కరువు 
పరిస్థితులు లేవని కేటీఆర్ అన్నారు. అన్ని వనరులు, 
సాగునీటి అవకాశాలు అందుబాటులో ఉన్న తెలంగాణ-
లో మాత్రం ప్రభుత్వ వైఫల్యం కారణంగా రైతులు ఇబ్బం -
దులు ఎదుర్కొంటున్నారని ఆరోపించారు. గతంలో 
కేసీఆర్ ప్రభుత్వం రైతులకు ఎకరానికి ఏడాదికి రూ.10 
వేల చొప్పున రైతుబంధు అందించిందని, అధికారం-
లోకి వస్తే రూ.15 వేలు ఇస్తానని రేవంత్ రెడ్డి హామీ 
ఇచ్చారని గుర్తుచేశారు. రూ.15 వేల రైతుబంధు 
ఇస్తానని చెప్పి రైతులను మోసం చేసినదెవరో ప్రజలు 
ఆలోచించాలని అన్నారు. మూడు విడతల రైతుబంధు 
బకాయిలు చెల్లించకుండా, ప్రస్తుత యాసంగి పెట్టు -
బడి సాయాన్ని కూడా అందించకపోవడం రైతులను 
సంక్షోభంలోకి నెట్టిందని విమర్శించారు.రైతు డిక్లరేషన్ 
పేరుతో కాంగ్రెస్ అనేక హామీలు ఇచ్చిందని, 2022 మే 
6న వరంగల్ సభలో

రాప్తా డు నిందితుడు హేమంత్‌‌పై

ఆరు రౌండ్లు  కాల్పులు
•	 పోలీసులపైనే తిరగబడ్డ హేమంత్..

•	 ఆత్మకూరు అడవుల్లో  ఆరు రౌండ్ల కాల్పులు

•	 పోలీసుల నుంచి తప్పించుకునే యత్నం..

•	 పోలీసుల కాల్పుల్లో  తీవ్ర గాయాలు

2 లో..

మిగతా 2 లో..

మిగతా 2 లో..
మిగతా 2 లో..

మిగతా 2 లో..

•	 నవంబర్ 3 నుంచి 
36 గంటలపాటు 
మరమ్మతులు

•	 గండిపేట కాండ్యూట్‌‌లో 
భారీ లీకేజీలకు అడ్డు కట్ట

•	 పలు డివిజన్ల పరిధిలో 
తాగునీటి సరఫరా నిలిపివేత

•	 ప్రజలు ముందస్తు గా నీటిని 
నిల్వ చేసుకోవాలని సూచన

హైదరాబాద్, నవంబర్ 1 (తెలంగాణ 
ముచ్చట్లు ):  హైదరాబాద్ నగరవాసులకు 
జలమండలి కీలక హెచ్చరిక జారీ చేసింది. 
గండిపేట కాండ్యూట్‌‌లో ఏర్పడిన భారీ 
లీకేజీల మరమ్మతుల కారణంగా నగరం-
లోని పలు ప్రాంతాల్లో  తాగునీటి సరఫరాకు 
అంతరాయం ఏర్పడనుంది. నవంబర్ 3వ 
తేదీ ఉదయం 6 గంటల నుంచి నవంబర్ 
4వ తేదీ సాయంత్రం 6 గంటల వరకు 
మొత్తం 36 గంటలపాటు మరమ్మతుల 
పనులు చేపట్టనున్నట్లు  అధికారులు వెల్లడిం -
చారు. సబ్జా  కాలనీ, టోలిచౌకి, మణికొండ 
ప్రాంతాల వద్ద కాండ్యూట్‌‌లో భారీగా 
లీకేజీలు ఏర్పడటంతో నీటి వృథాను అరిక-
ట్టేందుకు అత్యవసర మరమ్మతులు చేపట్టా -
లని నిర్ణయించారు. ఈ పనులు పూర్తయ్యే 
వరకు ప్రభావిత ప్రాంతాల్లో  నీటి సరఫరా 
నిలిచిపోవడం లేదా ఒత్తిడి తగ్గే అవకాశం 
ఉందని జలమండలి స్పష్టం చేసింది. 
సంబంధిత ప్రాంతాల ప్రజలు ముందుగానే 
అప్రమత్తమై అవసరమైన నీటిని నిల్వ చేసుకో-
వాలని సూచించింది.
గోషామహల్, కార్వాన్ సర్కిళ్ల పరిధిలోని 
పలు ప్రాంతాలపై ఈ మరమ్మతుల ప్రభావం 
ఉండనుంది. రెడ్‌‌హిల్స్, నాంపల్లి, మల్లేపల్లి, 
సీతారాంబాగ్, గోడేకీ ఖబర్, హిందీనగర్, 
అసెంబ్లీ, సచివాలయం, నూతన ఎమ్మెల్యే 
క్వార్టర్స్, ఆదర్శ్‌‌నగర్ ప్రాంతాల్లో  తాగునీటి 
సరఫరాకు అంతరాయం ఏర్పడనుంది. 
అదేవిధంగా నాంపల్లిలోని దక్షిణ మధ్య 

రైల్వే ప్రాంతం, గన్‌‌ఫౌండ్రీ పరిసర ప్రాంతాల 
ప్రజలు కూడా ఇబ్బందులు ఎదుర్కొనే 
అవకాశం ఉంది. ఈ ప్రాంతాల్లో  నివసించే 
కుటుంబాలు తాగునీరు, వంట అవసరా-
లు, ఇతర రోజువారీ అవసరాలకు సరిపడా 
నీటిని ముందుగానే సమకూర్చుకోవాల్సిన 
పరిస్థితి ఏర్పడింది. ముఖ్యంగా అపార్ట్‌‌మెం-
ట్లు , వాణిజ్య సముదాయాలు, ఆసుపత్రులు, 
విద్యాసంస్థలు నీటి వినియోగంపై ముందస్తు 
ప్రణాళిక రూపొందించుకోవాలని సూచిస్తు -
న్నారు. గోల్కొండ జోన్ పరిధిలోని 14వ డి -
విజన్‌‌లోనూ నీటి సరఫరాకు ఆటంకం కల-
గనుంది. చింతల్ బస్తీ, విజయనగర్ కాలనీ, 
ఓల్డ్  మల్లేపల్లి, ఆసిఫ్‌‌నగర్, అహ్మద్‌‌నగర్ 
ప్రాంతాలు ప్రభావిత ప్రాంతాల జాబితాలో 
ఉన్నాయి. ఈ ప్రాంతాల్లో ని నివాసితులు మర-
మ్మతుల సమయాన్ని దృష్టిలో ఉంచుకుని తా -
గునీటిని పొదుపుగా వినియోగించుకోవాల్సి 
ఉంటుంది. నీటి సరఫరా పునరుద్ధరణలో 
జాప్యం జరిగితే అదనపు ఇబ్బందులు తలెత్తే 
అవకాశం ఉన్నందున ముందస్తు జాగ్రత్తలు 

తీసుకోవడం మంచిదని అధికారులు సూ -
చిస్తున్నారు. అత్యవసర అవసరాలకు నీరు 
అందుబాటులో ఉండేలా గృహాలు, అపా -
ర్ట్‌‌మెంట్ల నిర్వాహకులు తగిన ఏర్పాట్లు  చేసు -
కోవాల్సిన అవసరం ఉంది.
కవాడిగూడ సర్కిల్ పరిధిలోని 17వ డివిజ -
న్‌‌లో కవాడిగూడ, గాంధీనగర్ వార్డు లకు 
చెందిన దోమలగూడ ప్రాంతంపై కూడా మర-
మ్మతుల ప్రభావం పడనుంది. జూబ్లీహిల్స్ 
సర్కిల్ పరిధిలోని 15వ డివిజన్ బంజారా-
హిల్స్ వార్డు లోని ప్రాంతాల్లో నూ తాగునీటి 
సరఫరాకు అంతరాయం ఏర్పడనుంది. ఈ 
ప్రాంతాల్లో  నివసించే ప్రజలు ముఖ్యంగా 
వృద్ధు లు, చిన్నపిల్లలు, అనారోగ్యంతో ఉన్న-
వారి అవసరాలను దృష్టిలో ఉంచుకుని 
తగినంత నీటిని ముందుగానే నిల్వ చేసుకో -
వాలి. హోటళ్లు , చిన్న వ్యాపార సంస్థలు, కా -
ర్యాలయాలు కూడా తమ రోజువారీ కార్యక -
లాపాలకు అవసరమైన నీటి ఏర్పాట్లు  చేసుకో -
వాల్సి ఉంటుంది. మరమ్మతుల సమయంలో 
నీటి వినియోగాన్ని తగ్గించి అందుబాటులో 

ఉన్న నిల్వలను జాగ్రత్తగా ఉపయోగించుకో -
వడం అవసరం. గండిపేట కాండ్యూట్‌‌లో 
ఏర్పడిన లీకేజీలను పూర్తిస్థాయి లో అరికట్టి 
నీటి సరఫరా వ్యవస్థను మరింత పటిష్ఠం 
చేయడమే ఈ మరమ్మతుల ప్రధాన ఉద్దేశమ-
ని జలమండలి అధికారులు వెల్లడించారు. 
అయితే 36 గంటలపాటు పనులు కొనసా -
గనున్న నేపథ్యంలో ప్రభావిత ప్రాంతాల 
ప్రజలు ముందస్తు జాగ్రత్తలు తీసుకోవడం 
అత్యంత అవసరం. మరమ్మతులు పూర్తయిన 
అనంతరం నీటి సరఫరాను దశలవారీగా 
పునరుద్ధరించే అవకాశం ఉంది. సరఫరా 
ప్రారంభమైన వెంటనే అన్ని ప్రాంతాలకు 
సాధారణ స్థాయి లో నీరు చేరేందుకు కొంత 
సమయం పట్టవచ్చు. కాబట్టి నవంబర్ 3, 
4 తేదీల్లో  ఎదురయ్యే ఇబ్బందులను దృష్టిలో 
ఉంచుకుని నవంబర్ 2వ తేదీ నుంచే నీటిని 
నిల్వ చేసుకోవాలని ప్రజలకు సూచిస్తున్నా-
రు. నీటి వృథాను నివారిస్తూ జలమండలి 
అధికారుల సూచనలను పాటించాలని కో-
రుతున్నారు.

నగరంలో నీటి సరఫరాకు అంతరాయం

రాప్తా డు నిందితుడు హేమంత్‌‌పై
ఆరు రౌండ్లు  కాల్పులు

డెస్క్​, నవంబర్ 1
(తెలంగాణ ముచ్చట్లు ):

ఆత్మకూరు అటవీ ప్రాంతంలో అతడిని పట్టు -
కునేందుకు వెళ్లిన పోలీసులపై హేమంత్ 
తిరగబడటంతో పరిస్థితి ఒక్కసారిగా ఉద్రి -
క్తంగా మారింది. ఈ క్రమంలో పోలీసులు 6 
రౌండ్లు  కాల్పులు జరిపినట్లు  సమాచారం. 
ఈ ఘటనలో హేమంత్ తీవ్రంగా గాయపడ-
గా, పోలీసులు అతడిని చికిత్స కోసం ఆస్పత్రి-
కి తరలించారు.
అసలేం జరిగింది? :
అనంతపురం జిల్లా  రాప్తాడు మండలంలోని 
జడ్పీ ఉన్నత పాఠశాలలో ఈ దారుణ ఘటన 
చోటుచేసుకుంది. అయ్యవారిపల్లికి చెందిన 
15 ఏళ్ల గోపిక పదో తరగతి చదువుతోంది. 
ఆమె తరగతి గదిలో ఉండగా, వరుసకు 
బాబాయ్ అయ్యే హేమంత్ ఒక్కసారిగా 
ఎలక్ట్రిక్ చైన్‌‌సాతో లోపలికి ప్రవేశించాడు. 
ఏమాత్రం కనికరం లేకుండా బాలికపై 
దాడికి తెగబడ్డాడు . ఈ దాడిలో గోపిక 
ముఖం, తల, వీపు భాగాల్లో  తీవ్ర గాయాల -
య్యాయి.. అదే సమయంలో దాడిని అడ్డు -
కునేందుకు ప్రయత్నించిన మరో విద్యార్థిని 

లక్ష్మి కూడా గాయపడింది. హేమంత్‌‌ను ని -
లువరించే క్రమంలో ఆమె 2 కాళ్లకు గాయా -
లయ్యాయి. విద్యార్థు ల కేకలతో నిందితుడు 
అక్కడి నుంచి పరారయ్యాడు.
ఆత్మకూరు అడవుల్లో  6 రౌండ్లు  :
మరోవైపు నిందితుడి కోసం గాలిస్తున్న 
పోలీసులకు హేమంత్ ఆత్మకూరు అటవీ 
ప్రాంతంలో ఉన్నట్లు  సమాచారం అందింది. 
దీంతో అక్కడికి చేరుకున్న పోలీసులు 
అతడిని అదుపులోకి తీసుకునేందుకు ప్ర-
యత్నించారు. అయితే, పోలీసుల నుంచి 
తప్పించుకునేందుకు హేమంత్ ప్రయత్నిం-
చడంతో పోలీసులు 6 రౌండ్లు  కాల్పులు జరి-
పినట్లు  వెల్లడించారు. దీంతో అతడికి తీవ్ర 
గాయాలయ్యాయి.
ఇదిలా ఉండగా, గోపిక, లక్ష్మిలను తొలుత 
అనంతపురం సర్వజన ఆస్పత్రికి తరలించా-
రు. మెరుగైన వైద్యం కోసం గోపికను బెంగ-
ళూరులోని ప్రైవేటు ఆస్పత్రికి తీసుకెళ్లా రు. 
ఈ ఘటనతో స్థా నికంగా తీవ్ర కలకలం 
రేగింది. పోలీసుల కాల్పులకు సంబంధిం-
చిన పూర్తి వివరాలు, హేమంత్ పరిస్థితిపై 
మరింత స్పష్టత రావాల్సి ఉంది.

పారిశ్రామిక అభివృద్ధికి 
మౌలిక వసతులు

(మొదటి పేజీ తరువాయి)

పారిశ్రామిక రంగం మరింత విస్తరించేం-
దుకు అవసరమైన ప్రభుత్వ సహకారం, 
అభివృద్ధి పనుల పురోగతిపై అధికారులతో 
చర్చించారు. భవిష్యత్ నగర అభివృద్ధికి 
పరిశ్రమలు కీలకంగా మారనున్న నేపథ్యం -
లో క్షేత్రస్థాయి లో పరిస్థితులను తెలుసుకు-
నేందుకు ఈ పర్యటన చేపట్టా రు. సీటీఆ -
ర్‌‌ఎల్‌‌ఎస్‌‌, వెల్‌‌స్పన్ సంస్థల ప్రతినిధులతో 
సమావేశమైన ప్రభుత్వ ప్రధాన కార్యదర్శి 
ఆయా పరిశ్రమలకు ఎదురవుతున్న సమ -
స్యలు, అవసరమైన మౌలిక సదుపాయాల 
గురించి ఆరా తీశారు. పరిశ్రమల విస్తరణ-
కు రహదారులు, రవాణా సౌకర్యాలు, ఇతర 
అనుసంధాన వ్యవస్థలు అత్యంత కీలకమని 
పేర్కొన్నారు. పారిశ్రామిక సంస్థలకు అవస-
రమైన మౌలిక వసతులను సమకూర్చడం 
ద్వారా పెట్టు బడులకు అనుకూల వాతావ -
రణం కల్పించవచ్చని అభిప్రాయపడ్డా రు. 
పరిశ్రమల ప్రతినిధులు ప్రస్తావించిన 
అంశాలను సంబంధిత శాఖల అధికారులు 
పరిశీలించి అవసరమైన చర్యలు తీసుకోవా -
లని సూచించారు. పారిశ్రామిక కార్యకలా -
పాలకు ఎలాంటి ఆటంకాలు లేకుండా ప్ర-
భుత్వ శాఖల మధ్య సమన్వయం ఉండాలని 
స్పష్టం చేశారు.
అనంతరం ప్రాంతీయ రహదారి నిర్మాణ 
పనులను ప్రభుత్వ ప్రధాన కార్యదర్శి క్షేత్ర-
స్థాయి లో పరిశీలించారు. పనుల ప్రస్తుత 
పురోగతి, నిర్మాణంలో ఎదురవుతున్న 
సవాళ్లు , నిర్ణీత గడువులోగా పూర్తి చేసే 
అవకాశాలపై ఇంజినీరింగ్ అధికారులను 
అడిగి తెలుసుకున్నారు. రహదారి నిర్మాణం 
పూర్తయితే పారిశ్రామిక ప్రాంతాలకు 
రవాణా సౌకర్యాలు మెరుగుపడటంతో 
పాటు భవిష్యత్ నగరానికి అనుసంధా-
నం బలోపేతమవుతుందని పేర్కొన్నారు. 
కొనసాగుతున్న పనులను వేగవంతం 
చేయాలని, నాణ్యతా ప్రమాణాల్లో  రాజీ 
పడకుండా నిర్దేశిత కాలపరిమితిలో పూర్తి 
చేయాలని అధికారులను ఆదేశించారు. 
నిర్మాణ పనుల్లో  ఎదురయ్యే సమస్యలను 
ఎప్పటికప్పుడు పరిష్కరిస్తూ పురోగతిని 

పర్యవేక్షించాలని సూచించారు.
భవిష్యత్ నగర అభివృద్ధిలో పారిశ్రామిక 
రంగం, రవాణా వ్యవస్థలు కీలక పాత్ర పో-
షించనున్నాయని ప్రభుత్వ ప్రధాన కార్య-
దర్శి పేర్కొన్నారు. పరిశ్రమలకు మెరుగైన 
రహదారి సౌకర్యాలు కల్పించడం ద్వారా 
పెట్టు బడులు ఆకర్షించడంతో పాటు ఉపాధి 
అవకాశాలను పెంచవచ్చని అభిప్రాయప-
డ్డా రు. పారిశ్రామిక ప్రాంతాలను ప్రధాన 
రహదారులతో అనుసంధానించడం, 
రవాణా సమయాన్ని తగ్గించడం, మౌలిక 
వసతులను విస్తరించడం వంటి అంశాలకు 
ప్రాధాన్యం ఇవ్వాలని సూచించారు. భవి-
ష్యత్ నగరానికి అవసరమైన అభివృద్ధి 
పనులను సమగ్ర ప్రణాళికతో ముందుకు 
తీసుకెళ్లా లని సంబంధిత అధికారులకు 
స్పష్టం చేశారు. ఈ పర్యటనలో ఎఫ్‌‌సీడీఏ 
కమిషనర్ శశాంక, రంగారెడ్డి జిల్లా  కలెక్ట-
ర్ సి. నారాయణరెడ్డి, రెవెన్యూ డివిజనల్ 
అధికారి పార్థసింహారెడ్డి, ఇంజినీరింగ్ 
విభాగాల అధికారులు, ఇతర సంబంధిత 
శాఖల ప్రతినిధులు పాల్గొన్నా రు.
పారిశ్రామిక సంస్థల అవసరాలను ప్రత్య-
క్షంగా తెలుసుకోవడం, రహదారి నిర్మాణ 
పనుల పురోగతిని సమీక్షించడం ద్వారా 
అభివృద్ధి కార్యక్రమాలకు మరింత వేగం 
తీసుకురావాలన్నది ప్రభుత్వ లక్ష్యంగా 
కనిపిస్తోంది. ముఖ్యంగా భవిష్యత్ నగర 
పరిధిలో పారిశ్రామిక పెట్టు బడులు పెర -
గాలంటే రవాణా, విద్యుత్తు, నీటి సరఫరా, 
ఇతర మౌలిక సదుపాయాలు సమర్థంగా 
అందుబాటులో ఉండాలి. పరిశ్రమల విస్త-
రణకు అనుగుణంగా రహదారుల అభివృద్ధి 
చేపట్టడం ద్వారా ప్రాంతీయ ఆర్థిక కార్యక -
లాపాలు పెరిగే అవకాశం ఉంది. క్షేత్రస్థా -
యి పరిశీలనలో గుర్తించిన సమస్యలను 
అధికారులు ఎంత త్వరగా పరిష్కరిస్తారు? 
ప్రాంతీయ రహదారి నిర్మాణాన్ని ఎప్పటి -
లోగా పూర్తి చేస్తారు? అన్నది కీలకంగా 
మారింది. ప్రభుత్వ లక్ష్యాలకు అనుగుణం-
గా పనులు వేగవంతమైతే భవిష్యత్ నగర 
అభివృద్ధికి ఈ ప్రాంతం కీలక పారిశ్రామిక 
కేంద్రంగా ఎదిగే అవకాశం ఉంది.

20 కోట్ల  ఓట్లు  తొలగించే కుట్ర!
(మొదటి పేజీ తరువాయి)

పోరాటం సాగిస్తున్నారని అభివర్ణించారు. ఈ 
పోరాటంలో విజయం సాధించే వరకు విశ్ర -
మించబోమని, మోదీని అధికార పీఠం నుంచి 
దించే వరకు తమ పోరాటం కొనసాగుతుం-
దని స్పష్టం చేశారు. రామ్‌‌లీలా మైదానంలో 
ఇండియా కూటమి నాయకులు ఇచ్చే సందే-

శాన్ని ప్రతి గ్రామానికి, ప్రతి ఇంటికి తీసుకెళ్లా -
లని కార్యకర్తలకు పిలుపునిచ్చారు. తెలంగాణ 
భవన్‌‌లో కాంగ్రెస్‌‌ శ్రేణులను ఉద్దేశించి 
మాట్లా డిన అనంతరం రేవంత్‌‌రెడ్డి ఏఐసీసీ 
అధ్యక్షుడు మల్లికార్జు న ఖర్గే నివాసానికి 
వెళ్లా రు. అక్కడి నుంచి ఖర్గే, సోనియా గాంధీ, 
రాహుల్‌‌ గాంధీ, ప్రియాంక గాంధీతోపాటు 

ఇండియా కూటమి నాయకులు ఫరూక్‌‌ అబ్దు -
ల్లా , అఖిలేశ్‌‌ యాదవ్‌‌, మమతా బెనర్జీ, తేజస్వీ 
యాదవ్‌‌, మెహబూబా ముఫ్తీ, సంజయ్‌‌ 
రౌత్‌‌ తదితరులతో కలిసి బహిరంగ సభకు 
బయలుదేరారు. నాయకులంతా బహిరంగ 
వాహనంలో ర్యాలీగా రామ్‌‌లీలా మైదా-
నానికి చేరుకున్నారు. తెలంగాణతోపాటు 

ఇతర రాష్ట్రా ల నుంచి తరలివచ్చిన కాంగ్రెస్‌‌ 
నాయకులు, కార్యకర్తలు తెలంగాణ భవన్‌‌ 
వద్ద, ర్యాలీ సందర్భంగా ముఖ్యమంత్రి రేవం -
త్‌‌రెడ్డితో కరచాలనం చేసేందుకు, చిత్రాలు 
దిగేందుకు ఉత్సాహం చూపారు. ఓటు హక్కు 
పరిరక్షణే లక్ష్యంగా నిర్వహించిన ఈ సభలో 
కాంగ్రెస్‌‌ శ్రేణులు పెద్దఎత్తున పాల్గొన్నాయి .

కాంగ్రెస్ పాలనలో కరువు కోరల్లో  తెలంగాణ..
(మొదటి పేజీ తరువాయి)

రాహుల్ గాంధీ రైతులకు ఇచ్చిన హామీలను 
కేటీఆర్ గుర్తుచేశారు. హామీ ఇస్తే అమలు చేసి 
చూపిస్తామని చెప్పిన కాంగ్రెస్ నాయకులు 
అధికారంలోకి వచ్చాక వాటిని పూర్తిస్థాయి -
లో అమలు చేయలేకపోయారని ఆరోపిం-
చారు. రూ.2 లక్షల రుణమాఫీ, రైతుబంధు, 
తులం బంగారం, ఫీజు రీయింబర్స్‌‌మెంట్ 
హామీల పరిస్థితి ఏమిటని ప్రశ్నించారు. ప్ర-
భుత్వం అధికారంలోకి వచ్చి వెయ్యి రోజులు 
దాటినా హామీల అమలులో నిర్లక్ష్యం కొనసా -
గుతోందన్నారు. 21 లక్షల మంది రైతులకు 
రైతుబంధు అందించాలని, కౌలు రైతులకు 
ఆర్థిక సహాయం చేస్తామన్న హామీని నిల-

బెట్టు కోవాలని డిమాండ్ చేశారు. 36 వేల 
మందికి ఇందిరమ్మ ఆత్మీయ భరోసా అం-
దిస్తామన్న హామీ ఏమైందని ప్రశ్నించారు. 
నాలుగు పంటలకు సంబంధించిన పెట్టు బడి 
సాయం అందించాల్సి ఉందని పేర్కొన్నారు.
రైతుబంధు సంగతి పక్కన పెడితే, ప్రస్తుతం 
రైతులు వ్యవసాయం చేసుకునే పరిస్థితి 
కూడా లేకుండా పోయిందని కేటీఆర్ ఆవేదన 
వ్యక్తం చేశారు. పంటలు సాగు చేసేందుకు 
రైతుల నుంచి స్వీయ ధ్రువీకరణ తీసుకుం-
టున్నారని, దుక్కి దున్నకుండా భూములను 
బీడుగా ఉంచుకోవాలని చెప్పే పరిస్థితి 
వచ్చిందని విమర్శించారు. రైతుబంధు నిలి-
చిపోయినా రాహుల్ బంధు మాత్రం కొనసా-

గుతోందని ఎద్దేవా చేశారు. రైతులకు నిధులు 
లేవని చెబుతున్న ప్రభుత్వం ఢిల్లీకి మాత్రం 
క్రమం తప్పకుండా డబ్బులు పంపుతోందని 
ఆరోపించారు. రైతుల ఆశలు అడియాశల-
య్యాయని, వారిని ఆదుకోవాల్సిన ప్రభుత్వ-
మే మరింత సంక్షోభంలోకి నెడుతోందని 
అన్నారు. సాగు పెట్టు బడి సాయం అందక-
పోవడంతో రైతులు తీవ్ర ఆందోళనకు గురవు -
తున్నారని పేర్కొన్నారు. తెలంగాణలో నీళ్లు , 
పరిశ్రమలు, విద్యుత్తు, చివరకు వ్యవసాయం 
కూడా సంక్షోభంలో పడే పరిస్థితిని కాంగ్రెస్ 
ప్రభుత్వం తీసుకొచ్చిందని కేటీఆర్ విమర్శిం -
చారు. రాష్ట్రంలోని అన్ని రంగాలకు సెలవు 
ప్రకటించినట్లు గా పాలన సాగుతోందని వ్యా -

ఖ్యానించారు. గతంలో మెరుగ్గా  ఉన్న విద్యు -
త్తు వ్యవస్థను ప్రభుత్వం అస్తవ్యస్తం చేసిందని, 
పరిశ్రమలు మూతపడే పరిస్థితులు కల్పిం-
చిందని ఆరోపించారు. రైతులకు సాగునీరు 
అందడం లేదని, పరిశ్రమలకు అవసరమైన 
విద్యుత్తు, ప్రోత్సాహం లభించడం లేదని 
అన్నారు. రాష్ట్రాన్ని  నడుపుతున్నది ‘నల్లమల 
పిల్లి’ అంటూ ముఖ్యమంత్రి రేవంత్ రెడ్డిపై వి -
మర్శలు చేశారు. రైతులకు, ప్రజలకు ఇచ్చిన 
హామీలను అమలు చేయడంలో ప్రభుత్వం 
విఫలమైందని, ప్రస్తుత పరిస్థితుల్లో  కాంగ్రెస్ 
ప్రభుత్వానికే సెలవు ప్రకటిస్తే ప్రజల కష్టా లు 
తీరుతాయనే విధంగా పాలన తయారైందని 
కేటీఆర్ వ్యాఖ్యానించారు.

(మొదటి పేజీ తరువాయి)

ఈ ఘటన వెనుక పక్కా ప్రణాళిక ఉందా? 
లేక దోపిడీ క్రమంలోనే హత్య జరిగిందా? 
అనే కోణాల్లో  పోలీసులు దర్యాప్తు చేస్తున్నారు.
దుండగులు ఇంట్లో  ఉన్న సుమారు 60 
తులాల బంగారాన్ని అపహరించినట్లు  
సమాచారం. వీటితో పాటు రూ.10 లక్షల 
నగదును కూడా ఎత్తుకెళ్లా రు. హత్యతో పాటు 
ఇంత భారీ మొత్తంలో బంగారం, నగదు 
దోపిడీ జరగడం పలు అనుమానాలకు తావి -
స్తోంది. ఇంట్లో  విలువైన ఆభరణాలు, నగదు 
ఉన్న విషయం దుండగులకు ముందుగానే 
తెలుసా? అనే అంశంపై పోలీసులు ఆరా 
తీస్తున్నారు. సుధాకర్ ఆర్థిక లావాదేవీలు, 
వ్యక్తిగత పరిచయాలు, గత కొంతకాలంగా 
ఆయనతో సంబంధాలు కలిగిన వ్యక్తుల 

వివరాలను పరిశీలించే అవకాశం ఉంది. 
దోపిడీకి గురైన సొత్తు విలువ, వాటి వివ -
రాలను సేకరించే పనిలో అధికారులు ని-
మగ్నమయ్యారు. దుండగులు సుధాకర్‌‌కు 
చెందిన కారును కూడా అపహరించుకుని వె-
ళ్లినట్లు  సమాచారం. హత్య చేసిన అనంతరం 
బంగారం, నగదు తీసుకుని కారులోనే అక్కడి 
నుంచి పరారైనట్లు  తెలుస్తోంది. దీంతో 
పోలీసులు పరిసర ప్రాంతాల్లో ని రహదా-
రులు, అనుమానాస్పద మార్గా లపై దృష్టి 
సారించారు. అపహరణకు గురైన కారు 
ఆచూకీ గుర్తించేందుకు చర్యలు చేపడుతు -
న్నారు. సమీప ప్రాంతాల్లో  ఏర్పాటు చేసిన 
నిఘా కెమెరాల దృశ్యాలను పరిశీలించి 
నిందితుల కదలికలను గుర్తించేందుకు ప్ర -
యత్నిస్తున్నారు. దుండగులు ఎంతమంది 

వచ్చారు? వారు ఉపయోగించిన మార్గా లే -
మిటి? ఘటనకు ముందు, తర్వాత ఎవరైనా 
అనుమానాస్పదంగా కనిపించారా? అనే వివ-
రాలను సేకరిస్తున్నారు. సమాచారం అందు -
కున్న పోలీసులు ఘటనాస్థలానికి చేరుకుని 
కేసు నమోదు చేశారు. హత్య జరిగిన ఇంటిని 
పరిశీలించి క్లూ స్‌‌ బృందం ద్వారా కీలక ఆధా-
రాలను సేకరించారు. వేలిముద్రలు, ఇతర 
భౌతిక ఆధారాలను పరిశీలిస్తూ నిందితుల 
గుర్తింపునకు ప్రయత్నిస్తున్నారు. మృతదే -
హాన్ని పరిశీలించి హత్యకు సంబంధించిన 
వివరాలను సేకరించారు. ఘటన జరిగిన 
సమయం, దుండగులు ఇంట్లో కి ప్రవేశిం-
చిన తీరు, దోపిడీకి ఉపయోగించిన పద్ధతు -
లపై దర్యాప్తు కొనసాగుతోంది. స్థా నికులను 
విచారించడంతో పాటు అనుమానితుల వివ-

రాలను కూడా సేకరిస్తున్నారు. నిందితులను 
త్వరగా గుర్తించేందుకు ప్రత్యేక బృందాలతో 
గాలింపు చర్యలు చేపట్టే అవకాశముంది.చౌ-
టుప్పల్‌‌లో జరిగిన ఈ హత్య, భారీ దోపిడీ 
ఘటన స్థా నిక ప్రజలను ఉలిక్కిపడేలా 
చేసింది. ఒకే ఘటనలో ప్రాణం తీయడంతో 
పాటు బంగారం, నగదు, కారును అపహ-
రించుకెళ్లడం వెనుక ఉన్న అసలు కారణా -
లను తెలుసుకోవడంపై పోలీసుల దర్యాప్తు 
కేంద్రీకృతమైంది. సుధాకర్‌‌కు తెలిసిన 
వ్యక్తుల ప్రమేయం ఉందా? దోపిడీ కోసమే 
దుండగులు ముందస్తు ప్రణాళికతో వచ్చారా? 
అనే అంశాలు విచారణలో తేలాల్సి ఉంది. 
ఘటనకు సంబంధించి అధికారికంగా వెల్ల -
డయ్యే పూర్తి వివరాలపై స్థా నికులు ఆసక్తిగా 
ఎదురుచూస్తున్నారు. నిందితులను గుర్తించి 
అరెస్టు  చేసిన తర్వాతే హత్య వెనుక ఉద్దేశం, 
దోపిడీకి సంబంధించిన పూర్తి వివరాలు వెల్ల -
డయ్యే అవకాశం ఉంది.

చౌటుప్పల్‌‌లో దారుణ హత్య

పెద్దమందడి,నవంబర్01(తెలంగాణ 
ముచ్చట్లు ): వనపర్తి జిల్లా  పెద్దమంద-
డి మండలం వెల్టూ ర్ గ్రామ సర్పంచ్ 
అశోక్ తల్లి నాగేంద్రమ్మ దశదిన కా -
ర్యక్రమానికి మాజీ మంత్రి సింగిరెడ్డి 
నిరంజన్ రెడ్డి హాజరై నివాళులర్పిం-
చారు. ఈ సందర్భంగా నాగేంద్రమ్మ 
చిత్రపటానికి పూలమాల వేసి పుష్పాం-
జలి ఘటించారు. అనంతరం సర్పంచ్ 
అశోక్ కుటుంబ సభ్యులను పరామర్శిం -
చి, వారికి తన ప్రగాఢ సానుభూతిని తె -
లియజేశారు. నాగేంద్రమ్మ మృతి పట్ల 
విచారం వ్యక్తం చేస్తూ, ఆమె ఆత్మకు 
శాంతి చేకూరాలని భగవంతుడిని 
ప్రార్థించారు.ఈ సందర్భంగా మాజీ 
మంత్రి నిరంజన్ రెడ్డి మాట్లా డుతూ.. 
కుటుంబంలో పెద్ద దిక్కుగా ఉన్న వ్య-

క్తిని కోల్పోవడం ఎంతో బాధాకరమ-
ని, తల్లి మరణం కుటుంబ సభ్యులకు 
తీరని లోటని పేర్కొన్నారు. ఆప్తులను 
కోల్పోయిన సమయంలో కుటుంబ 
సభ్యులు ధైర్యంగా ఉండాలని, వారికి 
మనోధైర్యం కల్పిస్తూ అండగా ని-
లవాలని అన్నారు. కష్టకాలంలో 
కుటుంబ సభ్యులకు తన ప్రగాఢ సా -
నుభూతిని తెలియజేస్తూ, ఈ విషాద 
సమయంలో వారికి మనోధైర్యం కల-
గాలని ఆకాంక్షించారు.ఈ దశదిన 
కార్యక్రమంలో కుటుంబ సభ్యులు, 
బంధుమిత్రులు, స్థా నిక ప్రజాప్రతిని-
ధులు, వివిధ పార్టీల నాయకులు, కా-
ర్యకర్తలు, గ్రామ పెద్దలు, గ్రామస్థు లు 
తదితరులు పాల్గొ ని నాగేంద్రమ్మకు 
నివాళులర్పించారు.

పెద్దమందడి,నవంబర్01(తెలంగాణ 
ముచ్చట్లు ): వనపర్తి జిల్లా  పెద్దమంద-
డి మండలం వెల్టూ ర్ గ్రామ సర్పంచ్ 
అశోక్ తల్లి నాగేంద్రమ్మ దశదిన కర్మ 
కార్యక్రమంలో వెల్టూ ర్ మాజీ సర్పంచ్ 
శ్రీనివాస్ రెడ్డితో పాటు పలువురు 
గ్రామ నాయకులు పాల్గొ ని నివాళు-
లర్పించారు. ఈ సందర్భంగా నాగేం-
ద్రమ్మ చిత్రపటానికి పూలమాల వేసి 
పుష్పాంజలి ఘటించారు. అనంతరం 
సర్పంచ్ అశోక్ కుటుంబ సభ్యులను 
పరామర్శించి, వారికి తమ ప్రగాఢ 
సానుభూతిని తెలియజేశారు.ఈ సం-
దర్భంగా శ్రీనివాస్ రెడ్డి మాట్లా డుతూ.. 

తల్లిని కోల్పోవడం ఏ కుటుంబానికైనా 
తీరని లోటని, ఆ బాధను భరించే శక్తిని 
కుటుంబ సభ్యులకు భగవంతుడు 
ప్రసాదించాలని ఆకాంక్షించారు. నా-
గేంద్రమ్మ ఆత్మకు శాంతి చేకూరాలని 
ప్రార్థిస్తూ, అశోక్ కుటుంబ సభ్యులకు 
మనోధైర్యం కల్పించారు.ఈ కార్యక్ర-
మంలో శ్రీనివాస్ రెడ్డితో పాటు గ్రామ 
నాయకులు చింతల వెంకటేశ్వర్లు , 
దిండు రవీందర్, డీలర్ శ్రీనివాసులు, 
మిల్లర్ రాజు, కుమ్మరి కొండన్న, కావలి 
వెంకటయ్య, కావలి తిరుపతయ్య, శివ, 
బొడ్డప్ప, తదితరులు పాల్గొ ని నాగేంద్ర-
మ్మకు నివాళులర్పించారు.

•	 సాహితీ కళా వేదిక వనపర్తి జిల్లా  
అధ్యక్షుడు పలుస శంకర్ గౌడ్

వనపర్తి,నవంబర్01(తెలంగాణ ము-
చ్చట్లు ): పట్టభద్రుల ఓటు నమోదు 
కార్యక్రమం గడువును మరో 10 
రోజులు పొడిగించాలని సాహితీ కళా 
వేదిక వనపర్తి జిల్లా  అధ్యక్షుడు పలుస 
శంకర్ గౌడ్ ప్రభుత్వాన్ని, ఎన్నికల 
సంఘాన్ని కోరారు. అర్హత కలిగిన 
ప్రతి పట్టభద్రుడికి ఓటరుగా నమోదు 
చేసుకునే అవకాశం కల్పించాలని 
విజ్ఞప్తి చేశారు.చాలామంది పట్టభద్రు -
లు వివిధ కారణాలతో ఇప్పటివరకు 
ఓటర్లు గా నమోదు చేసుకోలేకపోయా -
రని తెలిపారు. ఉద్యోగాలు, ఉన్నత 
చదువులు, ఇతర ప్రాంతాల్లో  నివాసం 
ఉండటం వంటి కారణాలతో నిర్ణీత 
గడువులోపు దరఖాస్తు చేసుకోలేక -
పోయారని పేర్కొన్నారు. ముఖ్యంగా 
గ్రామీణ ప్రాంతాల్లో  పట్టభద్రుల ఓటు 
నమోదు ప్రక్రియపై సరైన అవగా-
హన లేకపోవడం, ఆన్‌‌లైన్ దరఖాస్తు 
సమయంలో ఎదురవుతున్న సాంకేతిక 
సమస్యలు కూడా నమోదు ఆలస్యాని-
కి కారణమవుతున్నాయని అన్నారు.
పట్టభద్రుల ఓటు హక్కు ఎంతో వి-
లువైనదని, ప్రజాస్వామ్య వ్యవస్థలో 
పట్టభద్రుల భాగస్వామ్యం కీలకమని 
శంకర్ గౌడ్ పేర్కొన్నారు. అర్హు లైన 

ప్రతి ఒక్కరికీ ఓటు హక్కు వినియో-
గించుకునే అవకాశం కల్పించాల్సిన 
బాధ్యత ప్రభుత్వంతో పాటు ఎన్నికల 
సంఘంపై ఉందన్నారు. ఈ నేపథ్యం-
లో మానవతా దృక్పథంతో మరో పది 
రోజుల పాటు గడువు పొడిగిస్తే ఇప్ప-
టివరకు నమోదు చేసుకోలేకపోయిన 
వేలాది మంది పట్టభద్రులకు ప్రయోజ -
నం చేకూరుతుందని తెలిపారు.ఇప్పటి-
కీ అనేకమంది పట్టభద్రులు ఓటరుగా 
నమోదు చేసుకునేందుకు ఎదురుచూ -
స్తున్నారని, వారి ఇబ్బందులను దృష్టిలో 
ఉంచుకుని ఎన్నికల సంఘం వెంటనే 
స్పందించి గడువు పొడిగింపుపై స్ప-
ష్టమైన ప్రకటన విడుదల చేయాలని 
కోరారు. పట్టభద్రుల గొంతుకగా 
తాను చేస్తున్న ఈ విజ్ఞప్తిని ప్రభుత్వం, 
ఎన్నికల సంఘం సానుకూలంగా పరి -
గణించాలని పలుస శంకర్ గౌడ్ విజ్ఞప్తి 
చేశారు.

పట్టభద్రుల ఓటు నమోదు గడువు 
మరో 10 రోజులు పొడిగించాలి

నాగేంద్రమ్మ దశదిన కార్యక్రమానికి 
హాజరైన మాజీ మంత్రి నిరంజన్ రెడ్డి

నాగేంద్రమ్మ దశదిన కర్మ కార్యక్రమంలో 
పాల్గొ న్న మాజీ సర్పంచ్ శ్రీనివాస్ రెడ్డి

•	 రైతులకు సాగునీరు అందించాలనే 
డిమాండ్‌‌తో 400 కిలోమీటర్ల మహా 
సైకిల్ యాత్ర

•	 ఐదవ రోజు యాత్రకు గంగాధర 
ఎక్స్ రోడ్డు  వద్ద ఘన స్వాగతం

•	 సైకిల్ తొక్కి సంఘీభావం తెలిపిన 
మాజీ ఎమ్మెల్యే సుంకె రవిశంకర్

గంగాధర, నవంబర్ 1 (తెలంగాణ ముచ్చ-
ట్లు ): కాళేశ్వరం ప్రాజెక్టు ను పూర్తిస్థా యిలో 
వినియోగంలోకి తీసుకువచ్చి రైతులకు 
సాగునీరు అందించాలని, రైతాంగ ప్ర-
యోజనాలను కాపాడాలని డిమాండ్ 
చేస్తూ తెలంగాణ ఉద్యమకారుడు బొడ్డు  
రవీందర్ ఆధ్వర్యంలో చేపట్టిన 400 కిలో -
మీటర్ల మహా సైకిల్ యాత్ర ఐదవ రోజుకు 
చేరుకుంది. మేడిగడ్డ నుంచి కొండపో-
చమ్మ సాగర్ వరకు కొనసాగుతున్న ఈ 
యాత్రకు చొప్పదండి నియోజకవర్గంలోని 

గంగాధర ఎక్స్ రోడ్డు  వద్ద ఘన స్వాగతం 
లభించింది.
ఈ సందర్భంగా మాజీ ఎమ్మెల్యే సుంకె 
రవిశంకర్ యాత్ర బృందానికి పూలమా-
లలు వేసి, శాలువాలతో ఘనంగా సత్క-

రించారు. అనంతరం స్వయంగా సైకిల్ 
తొక్కుతూ ఐదవ రోజు యాత్రను ప్రారం-
భించి తన సంఘీభావాన్ని ప్రకటించారు.
కాళేశ్వరం ప్రాజెక్టు  ద్వారా రైతులకు పూ-
ర్తిస్థా యిలో సాగునీరు అందించాలని, 

రైతాంగ హక్కులను పరిరక్షించాలని 
యాత్ర బృందం డిమాండ్ చేసింది. రైతుల 
సంక్షేమం, సాగునీటి సాధన లక్ష్యంగా ఈ 
పోరాటం నిరంతరం కొనసాగుతుందని 
నిర్వాహకులు స్పష్టం చేశారు.

•	 మానకొండూరులో జిల్లా  గవర్నర్ 
అధికారిక పర్యటన.. ప్రభుత్వ 
పాఠశాలలకు 1,001 పుస్తకాల 
పంపిణీ

•	 విద్యార్థు లకు క్రీడా సామగ్రి, బాలిక 
చదువుకు ఆర్థిక సహాయం అందజేత

మానకొండూరు, నవంబర్ 1 (తెలంగాణ 
ముచ్చట్లు ): లయన్స్ క్లబ్ ఆఫ్ కరీంనగర్, 
జిల్లా  320-జి ఆధ్వర్యంలో జిల్లా  గవర్నర్ 
లయన్ మోర భద్రేశం అధికారిక పర్యటన 
సందర్భంగా ఆదివారం మానకొండూరులో 
పలు సేవా కార్యక్రమాలు నిర్వహించారు. 
లయన్ జి.వి. రామకృష్ణ రావు నాయకత్వం-
లో ఆయన నివాసంలో ఈ కార్యక్రమాలు 
చేపట్టా రు.
ఈ సందర్భంగా ప్రభుత్వ పాఠశాలల వి-
ద్యార్థు లకు విద్యను ప్రోత్సహించే ఉద్దేశం-
తో 1,001 పుస్తకాలను పంపిణీ చేశారు. 
ప్రభుత్వ పాఠశాలలకు క్రీడా సామగ్రిని 
అందజేశారు. మానకొండూరులోని మూడు 

అంబేద్కర్ కమ్యూనిటీ కేంద్రాలకు ప్రజల్లో  
సామాజిక అవగాహన పెంపొందించేందు -
కు రోజువారీ దినపత్రికలను అందించారు. 
లయన్స్ క్లబ్ ద్వారా విద్యా సహాయం పొం-
దుతున్న ఒక బాలిక చదువుల కోసం ఆర్థిక 
సహాయాన్ని చెక్కు రూపంలో అందజేశారు.

విద్య, క్రీడలు, సామాజిక చైతన్యం, సమాజ 
అభివృద్ధి లక్ష్యంగా లయన్స్ క్లబ్ చేపడుతు -
న్న సేవా కార్యక్రమాలు అభినందనీయమని 
నిర్వాహకులు పేర్కొన్నారు. సేవే లక్ష్యంగా 
ప్రజలకు అండగా నిలవడమే క్లబ్ ప్రధాన 
ఆశయమని తెలిపారు. ఈ కార్యక్రమానికి 

లయన్స్ క్లబ్ ఆఫ్ కరీంనగర్ జిల్లా  320-జి 
అధ్యక్షుడు లయన్ మైదారం శివకాంత్ అధ్య -
క్షత వహించగా, కార్యదర్శి లయన్ బత్తో 
వినోద్, లయన్ కృష్ణ చైతన్య, ఆర్.సి. ఆర్.
ఎస్.పి. రెడ్డి, జెడ్.సి. ముక్కా కృష్ణ, పలువురు 
క్లబ్ సభ్యులు పాల్గొ న్నారు.

•	 పశువైద్యశాలల్లో  వైద్యులు, మందులు 
అందుబాటులో ఉంచాలి

•	 గొర్రెలు, మేకల పెంపకందారుల 
సంఘం డిమాండ్

స్టేషన్ ఘన్‌‌పూర్, నవంబర్ 01 (తెలంగాణ 
ముచ్చట్లు ): గొర్రెలు, మేకల పెంపకందారు-
లు ఎదుర్కొంటున్న సమస్యలను ప్రభుత్వం 
తక్షణమే పరిష్కరించాలని, వాటికి ఉచిత 
వైద్యం, మందులు, దాణా, తాగునీటి సౌక -
ర్యాలు కల్పించాలని గొర్రెలు, మేకల పెంప -
కందారుల సంఘం డిమాండ్ చేసింది.
స్టేషన్ ఘన్‌‌పూర్ మున్సిపల్ పరిధిలోని 
శివునిపల్లిలో గొర్రెలు, మేకల పెంపకందా-
రుల సహకార సంఘం ముఖ్య నాయకుల 
సమావేశం పెద్ది వెంకటయ్య అధ్యక్షతన 
నిర్వహించారు. ఈ సమావేశానికి జిల్లా  
గౌరవ అధ్యక్షుడు సాదం రమేష్ ముఖ్య 
అతిథిగా హాజరై మాట్లా డారు.
రాష్ట్ర సంఘం పిలుపు మేరకు అక్టో బర్ 25 
నుంచి నవంబర్ 10వ తేదీ వరకు జనగామ 
జిల్లా లోని అన్ని మండలాల్లో  గొర్రెలు, మేకల 
పెంపకందారుల స్థితిగతులపై క్షేత్రస్థా యి 
సర్వే నిర్వహిస్తున్నట్లు  తెలిపారు. జిల్లా  ఉపా-
ధ్యక్షుడు మేకల మల్లేష్ బృందంతో కలిసి 

గ్రామాల్లో  గొల్లకురుమలు ఎదుర్కొంటున్న 
సమస్యలను పరిశీలిస్తున్నట్లు  పేర్కొన్నారు.
గ్రామీణ ప్రాంతాల్లో ని పశువైద్యశాలల్లో  
వైద్యులు అందుబాటులో లేకపోవడం, అవ -
సరమైన మందులు లభించకపోవడంతో 
పెంపకందారులు ప్రైవేటు మందుల దుకా -
ణాల్లో  అధిక ధరలకు మందులు కొనుగోలు 
చేయాల్సి వస్తోందని ఆవేదన వ్యక్తం 
చేశారు. వర్షా కాలం, వాతావరణ మార్పుల 
కారణంగా వచ్చే కాలానుగుణ వ్యాధుల ని-
వారణకు ప్రభుత్వం తగిన చర్యలు తీసుకో -
వడం లేదన్నారు.గొర్రెలు, మేకలు మేత మే-
యడానికి ప్రభుత్వ బంజరు భూములు అం-
దుబాటులో లేకపోవడం మరో ప్రధాన సమ-

స్యగా మారిందన్నారు. రానున్న రోజుల్లో  
ఎల్‌‌నినో ప్రభావంతో కరువు పరిస్థితులు 
ఏర్పడితే మేత, తాగునీటి కొరత మరింత 
తీవ్రమయ్యే ప్రమాదం ఉందని ఆందోళన 
వ్యక్తం చేశారు. మరోవైపు గ్రామీణ ప్రాంతా -
ల్లో  వీధికుక్కల దాడులతో గొర్రెలు, మేకలు 
మృత్యువాత పడుతున్నాయని, దీంతో పెం-
పకందారులు ఆర్థికంగా నష్టపోతున్నారని 
తెలిపారు.
సంఘం ప్రధాన డిమాండ్లు  ఇవే..
•	గ్రామీణ పశువైద్యశాలల్లో  పశువైద్యులను 

నిరంతరం అందుబాటులో ఉంచాలి.
•	గొర్రెలు, మేకలకు అవసరమైన అన్ని 

రకాల మందులను ఉచితంగా పంపిణీ 

చేయాలి.
•	కరువు పరిస్థితులను దృష్టిలో ఉంచుకుని 

ప్రభుత్వమే ఉచితంగా దాణా, తాగునీటి 
సౌకర్యాలు కల్పించాలి.

•	వీధికుక్కల దాడుల నుంచి గొర్రెలు, 
మేకలను రక్షించేందుకు ప్రత్యేక చర్యలు 
చేపట్టాలి .

•	నష్టపోయిన గొల్లకురుమల పెంపకందా-
రులను ప్రభుత్వం ఆర్థికంగా ఆదుకోవాలి.

గొర్రెలు, మేకల పెంపకమే జీవనాధారంగా 
బతుకుతున్న గొల్లకురుమల సమస్యలపై 
ప్రభుత్వం తక్షణమే స్పందించి, వారి జీవ -
నోపాధికి భరోసా కల్పించాలని సంఘం 
నాయకులు డిమాండ్ చేశారు.

•	 చాగల్లు లో ఉత్సాహం

స్టేషన్ ఘన్‌‌పూర్, నవంబర్ 1 (తెలంగాణ 
ముచ్చట్లు ): స్టేషన్ ఘన్‌‌పూర్ మున్సిపాలిటీ 
పరిధిలోని చాగల్లు  గ్రామంలో ఆదివారం 
8వ వార్డు లో బీఆర్ఎస్ పార్టీ ఆధ్వర్యంలో 
ఇంటింటికీ తిరిగి ఎమ్మెల్సీ ఎన్నికల గ్రాడ్యు -
యేట్ ఓటు హక్కు నమోదు కార్యక్రమం 
నిర్వహించారు.ఈ సందర్భంగా గ్రాడ్యు-
యేట్లను కలిసి ఓటు హక్కు నమోదు చేసు-
కోవాలని కోరగా, గ్రాడ్యుయేట్లు  బీఆర్ఎస్ 
పార్టీకి పూర్తి మద్దతు ప్రకటించారు. దాదాపు 
15 మంది ఓటు హక్కు కోసం దరఖాస్తు 
చేసుకొని ఐడి నంబర్లు  ఇవ్వడం జరిగింది. 
మరో 10 మంది దరఖాస్తు కోసం ప్రూఫ్స్ 
ఇవ్వడం జరిగింది.గ్రాడ్యుయేట్ల నుంచి వస్తు-
న్న ఈ స్పందన పట్ల బీఆర్ఎస్ నాయకులు 
హర్షం వ్యక్తం చేశారు. ఎమ్మెల్సీ ఎన్నికల్లో  

బీఆర్ఎస్ అభ్యర్థి గెలుపు కోసం ప్రతి గ్రా -
డ్యుయేట్ ఓటరును నమోదు చేసేలా కృషి 
చేస్తామని తెలిపారు. ఈ కార్యక్రమంలో 
8వ వార్డు  కౌన్సిలర్ పొన్నం రాజేష్, అన్నెపు 

అనిల్, చిక్కుడు సునీల్, మహమ్మద్ సాదిక్, 
రంగు రాకేష్, ఆకుల విజయ్, షేక్ ఇమ్రాన్, 
పొన్నబోయిన శివ, వడ్లకొండ రాంబాబు 
మరియు బీఆర్ఎస్ కార్యకర్తలు పాల్గొ న్నా-

రు. ఈ కార్యక్రమానికి సహకరించిన గ్రా -
డ్యుయేట్లకు మరియు తోటి కార్యకర్తలకు 
నాయకులు హృదయపూర్వక ధన్యవాదాలు 
తెలిపారు.

కాళేశ్వరం ప్రాజెక్టు ను పూర్ తిస్థా యిలో వినియోగంలోకి తేవాలి

విద్య, క్రీడలు, సామాజిక చైతన్యానికి లయన్స్ క్లబ్ చేయూత

గొర్రెలు, మేకలకు ఉచిత వైద్యం, దాణా అందించాలి!

గ్రాడ్యుయేట్ల  మద్దతుతో బీఆర్ఎస్ ఇంటింటి ప్రచారం



సోమవారం - 02 - నవంబర్​ 2026
వరంగల్​04

•	 ఐకేపీ కొనుగోలు కేంద్రాలను 
వెంటనే ప్రారంభించాలి.. 
మధ్యవర్తు ల వ్యవస్థకు 
తావివ్వకూడదు: మంతుర్తి 
శ్రీకాంత్ యాదవ్

ఎల్కతుర్తి నవంబర్01 (తెలంగాణ 
ముచ్చట్లు ): ధాన్యం కొనుగోళ్లలో 
జాప్యం చేస్తూ కాంగ్రెస్ ప్రభుత్వం వరి 
రైతులను ఇబ్బందులకు గురిచేస్తోంద-
ని ఎల్కతుర్తి మండల బీజేపీ అధ్యక్షుడు 
మంతుర్తి శ్రీకాంత్ యాదవ్ విమర్శిం-
చారు. మండలంలోని అన్ని గ్రామాల్లో  
ఐకేపీ ధాన్యం కొనుగోలు కేంద్రాలను 
వెంటనే ప్రారంభించాలని ఆయన ప్ర-
భుత్వాన్ని డిమాండ్ చేశారు.
నెలల తరబడి కష్టపడి పండించిన వరి 
పంటను కోసి ధాన్యం విక్రయించేం-
దుకు రైతులు సిద్ధంగా ఉన్నప్పటికీ, 
కొనుగోలు కేంద్రాలు ప్రారంభించకపో -
వడంతో రైతులు ఆందోళన చెందుతు -
న్నారని అన్నారు. ప్రభుత్వం ముందస్తు 
ఏర్పాట్లు  చేయకపోవడం వల్ల రైతులు 
తమ ధాన్యాన్ని ఎక్కడ విక్రయించాలో 
తెలియని పరిస్థితి ఏర్పడిందని పేర్కొ-
న్నారు.
కొనుగోలు కేంద్రాల ప్రారంభంలో 
జాప్యం చేస్తే మధ్యవర్తులు, దళారుల 
వ్యవస్థకు అవకాశం ఏర్పడి రైతులు 
నష్టపోయే ప్రమాదం ఉందని 

ఆందోళన వ్యక్తం చేశారు. రైతులు 
పండించిన ధాన్యాన్ని ప్రభుత్వమే 
మద్దతు ధరకు కొనుగోలు చేయాలని, 
గన్నీ సంచులు, హమాలీలు, తూకం 
యంత్రాలు, రవాణా వంటి సదుపా -
యాలను ముందుగానే అందుబాటులో 
ఉంచాలని కోరారు.
ధాన్యం కొనుగోలు చేసిన అనంతరం 
రైతులకు చెల్లింపులు ఆలస్యం 
కాకుండా చూడాలని, కొనుగోలు 
కేంద్రాల ప్రారంభ తేదీలను ప్రభుత్వం 
స్పష్టంగా ప్రకటించాలని డిమాండ్ 
చేశారు. ఎన్నికల సమయంలో 
రైతులకు ఇచ్చిన హామీలను అమలు 
చేస్తూ, క్షేత్రస్థాయి లో రైతులు ఎదు -
ర్కొంటున్న సమస్యలను పరిష్కరిం-
చాలని మంతుర్తి శ్రీకాంత్ యాదవ్ 
కాంగ్రెస్ ప్రభుత్వాన్ని కోరారు.

•	 55 ఏళ్ల  మహిళ ఆత్మహత్య!
•	 భర్త ఫిర్యాదుతో కేసు నమోదు - 

దర్యాప్తు  చేస్తు న్న పోలీసులు!

చిల్పూర్, నవంబర్ 1 (తెలంగాణ ము-
చ్చట్లు ): చిల్పూర్ మండలం రాజవరం 
గ్రామంలో విషాద ఘటన చోటుచేసు -
కుంది. గ్రామానికి చెందిన భూక్య లక్ష్మి 
(55), అనారోగ్య సమస్యలు, ఆర్థిక 
ఇబ్బందులతో మనస్తాపానికి గురై 
వేసుకొని మృతి చెందినట్లు  పోలీసులు 
తెలిపారు.ఈ ఘటనపై ఆమె భర్త 
రాములు ఇచ్చిన ఫిర్యాదు మేరకు 
పోలీసులు కేసు నమోదు చేసి, దర్యా-

ప్తు చేపట్టినట్లు  చిల్పూర్ పోలీసులు 
తెలిపారు.మహిళ మృతితో గ్రామంలో 
విషాదఛాయలు అలుముకున్నాయి.

•	 కాంగ్రెస్ ప్రభుత్వంలో ప్రజలు 
బతికేదెలా..?

•	 బీఆర్ఎస్ నాయకుడు 
కురుసపెల్లి రమేష్

ధర్మసాగర్,నవంబర్01(తెలం-
గాణ ముచ్చట్లు ):  సన్నబియ్యం 
ధరల పెరుగుదలపై బీఆర్ఎస్ 
నాయకుడు కురుసపెల్లి రమేష్ 
కాంగ్రెస్ ప్రభుత్వంపై ఆగ్రహం 
వ్యక్తం చేశారు. ఒకవైపు పేదలకు 
ఉచితంగా సన్నబియ్యం అందిస్తు -
న్నామని ప్రచారం చేసుకుంటూ, 
మరోవైపు బహిరంగ మార్కెట్లో  
సన్నబియ్యం ధరలు సామాన్యుల-
కు అందనంతగా పెరగడానికి కా -
రణమేంటని ప్రశ్నించారు. ధరల 
పెరుగుదలతో పేద, మధ్యతరగతి 
కుటుంబాలు తీవ్ర ఇబ్బందులు 
ఎదుర్కొంటున్నాయని అన్నారు. 
ప్రభుత్వం నిర్ణయించిన గరిష్ఠ 
ధరల ప్రకారం బీపీటీ, కేఎన్‌‌‌‌‌‌‌‌ఎం 
రకం సన్నబియ్యం కిలో రూ.66, 
తెలంగాణ సోనా, ఆర్ఎన్‌‌‌‌‌‌‌‌ఆర్ 
రకం రూ.74, హెచ్‌‌‌‌‌‌‌‌ఎంటీ, జేఎ -

స్‌‌‌‌‌‌‌‌ఆర్ రకం రూ.79గా ఉందని పే -
ర్కొన్నారు. నిర్ణయించిన ధరలకు 
మించి విక్రయిస్తే చర్యలు తీసుకుం -
టామని పౌరసరఫరాల శాఖ హె-
చ్చరించిన విషయాన్ని ప్రస్తావిం-
చారు. అయితే ఈ ధరలు కూడా 
సామాన్యులకు భారంగా మారు-
తున్నాయని అభిప్రాయపడ్డా రు.
నిత్యావసర వస్తువుల ధరల పెరు-
గుదలతో ఇప్పటికే ఆర్థిక ఇబ్బం-
దులు ఎదుర్కొంటున్న ప్రజలకు 
బియ్యం ధరలు కూడా భారంగా 
మారితే కుటుంబాలను ఎలా 
పోషించుకోవాలని ప్రశ్నించారు. 
పేదల సంక్షేమమే లక్ష్యమని చె-
బుతున్న కాంగ్రెస్ ప్రభుత్వం, సా -
మాన్యులకు అందుబాటు ధరల్లో  
నిత్యావసర వస్తువులు లభించేలా 
చర్యలు తీసుకోవాలని డిమాండ్ 
చేశారు. రాబోయే రోజుల్లో  బీఆర్ఎ-
స్ ప్రభుత్వం తిరిగి అధికారంలోకి 
వస్తుందని, ప్రజల సమస్యల పరి-
ష్కారానికి కృషి చేస్తుందని కురుస -
పెల్లి రమేష్ ధీమా వ్యక్తం చేశారు.

ధాన్యం కొనుగోళ్లలో జాప్యం.. రైతులకు 
కాంగ్రెస్ ప్రభుత్వం అన్యాయం!

రాజవరంలో విషాదం

సన్నబియ్యం ధరల పెరుగుదలతో 
సామాన్యులపై భారం

భీమదేవరపల్లి, నవంబర్ 1 (తెలంగాణ ము-
చ్చట్లు ): భీమదేవరపల్లి మండలం ముల్కనూ-
ర్ జిల్లా  పరిషత్ ఉన్నత పాఠశాలలో 1988-
89 విద్యా సంవత్సరంలో పదో తరగతి వరకు 
చదువుకున్న పూర్వ విద్యార్థు లు ఆదివారం 
తాము విద్యనభ్యసించిన పాఠశాలలో ఆత్మీ-
యంగా కలుసుకున్నారు.
ఈ సందర్భంగా ఎన్నో ఏళ్ల తర్వాత కలు-
సుకున్న చిన్ననాటి స్నేహితులు ఒకరినొ -
కరు ఆప్యాయంగా పలకరించుకుంటూ, 
పాఠశాల రోజుల మధుర జ్ఞా పకాలను నెమ-
రువేసుకున్నారు. తమ జీవిత ప్రయాణంలో-
ని అనుభవాలను పరస్పరం పంచుకుంటూ 
ఆనందంగా గడిపారు. బాల్య స్నేహబంధాల -
ను మరోసారి గుర్తుచేసుకుంటూ ఉత్సాహం -

గా సందడి చేశారు.
ఏళ్లు  గడిచినా చెక్కుచెదరని స్నేహబంధా -

లకు ఈ ఆత్మీయ సమ్మేళనం నిదర్శనంగా 
నిలిచింది. పూర్వ విద్యార్థు ల కలయికతో 

పాఠశాల ప్రాంగణం ఆనందోత్సాహాలతో 
కళకళలాడింది.

•	 జ్ఞా నేష్ కుమార్ వెంటనే రాజీనామా 
చేయాలి

•	 జమ్మికుంట గాంధీ చౌరస్తా లో 
యూత్ కాంగ్రెస్ శాంతియుత 
నిరసన

జమ్మికుంట, నవంబర్ 01 (తెలంగాణ 
ముచ్చట్లు ): దేశ ప్రజాస్వామ్య వ్యవస్థను, 
రాజ్యాంగ విలువలను పరిరక్షించడంలో 
కేంద్ర ప్రభుత్వం విఫలమవుతోందని 
యూత్ కాంగ్రెస్ నాయకులు విమర్శించా-
రు. ఓటు హక్కు పరిరక్షణ కోసం రాహుల్ 
గాంధీ నేతృత్వంలో ఢిల్లీలోని రాంలీలా 
మైదానంలో చేపట్టిన మహా మార్చ్‌‌‌‌‌‌‌‌కు మద్ద -
తుగా ఆదివారం జమ్మికుంట పట్టణంలోని 
గాంధీ చౌరస్తాలో యూత్ కాంగ్రెస్ మండల 
అధ్యక్షుడు బుడిగె శ్రీకాంత్ ఆధ్వర్యంలో 
శాంతియుత నిరసన కార్యక్రమం నిర్వ-
హించారు.
ఈ సందర్భంగా నాయకులు మాట్లా డుతూ.. 
ప్రజాస్వామ్యంలో ఓటు హక్కు అత్యంత కీల -
కమని, అర్హు లైన ప్రతి పౌరుడికి ఓటు వేసే 
హక్కును కాపాడాల్సిన బాధ్యత ఎన్నికల 
సంఘంపై ఉందన్నారు. ఓటర్ల జాబితాల 
సవరణ పేరుతో అర్హు లైన ఓటర్ల ఓట్లను 
తొలగించే పరిస్థితులు ఏర్పడటం ఆందోళ-
నకరమని పేర్కొన్నారు. ఎన్నికల సంఘం 
కేంద్ర ప్రభుత్వానికి అనుబంధ సంస్థగా 
కాకుండా రాజ్యాంగబద్ధమైన స్వతంత్ర 
సంస్థగా వ్యవహరించాలని సూచించారు.
ఎన్నికల సంఘం పనితీరుపై ప్రజల్లో  
అనుమానాలు వ్యక్తమవుతున్న నేపథ్యం-
లో ప్రధాన ఎన్నికల కమిషనర్ జ్ఞా నేష్ 

కుమార్ తన స్వతంత్రతను, పారదర్శకత -
ను నిరూపించుకోవాలని డిమాండ్ చేశారు. 
రాజ్యాంగ విలువలు, ప్రజల ఓటు హక్కు 
కంటే రాజకీయ ప్రయోజనాలే ముఖ్యమనే 
విధంగా వ్యవహరిస్తే ప్రజాస్వామ్యానికి 
నష్టం వాటిల్లుతుం దని ఆవేదన వ్యక్తం 
చేశారు. ఎన్నికల సంఘంపై ప్రజలకు 
నమ్మకం కల్పించడంలో విఫలమైన జ్ఞా నేష్ 
కుమార్ తన పదవికి వెంటనే రాజీనామా 
చేయాలని డిమాండ్ చేశారు.
ఎస్‌‌‌‌‌‌‌‌ఐఆర్ ప్రక్రియ పేరుతో అర్హు లైన ఓటర్ల 
హక్కులకు భంగం కలగకుండా చూడాలని, 
ఓటర్ల జాబితా నుంచి ఎవరి పేరునైనా 
తొలగించే ముందు సరైన విచారణ జరిపి, 
స్పష్టమైన కారణాలతో నోటీసులు జారీ 
చేయాలని కోరారు. అభ్యంతరాలు తెలిపేం -
దుకు సంబంధిత ఓటర్లకు తగిన అవకాశం 
కల్పించాలని అన్నారు. ఓటు హక్కు అనేది 
ఎవరి దయాదాక్షిణ్యాలపై ఆధారపడినది 
కాదని, అది రాజ్యాంగం కల్పించిన హక్కు 
అని స్పష్టం చేశారు.

కేంద్ర హోంమంత్రి అమిత్ షా దేశవ్యా-
ప్తంగా కోట్లా ది ఓట్ల తొలగింపునకు 
సంబంధించి చేసిన ప్రకటనలపై కేంద్ర 
ప్రభుత్వం స్పష్టత ఇవ్వాలని డిమాండ్ 
చేశారు. తొలగించిన ఓట్ల సంఖ్య, అందులో 
అనర్హు లైన వారి వివరాలు, నిజమైన ఓటర్ల 
పరిస్థితి, అక్రమ చొరబాటుదారులుగా 
గుర్తించిన వారి వివరాలను గణాంకాలతో 
సహా ప్రజల ముందుంచాలని కోరారు. 
ఎన్నికల కమిషనర్ల నియామక ప్రక్రియలో 
కేంద్ర ప్రభుత్వం తీసుకొచ్చిన మార్పులను 
సమీక్షించి ఎన్నికల సంఘం స్వతంత్రతను 
కాపాడాలని అన్నారు.
ప్రజాస్వామ్య వ్యవస్థలో ప్రతిపక్షాల ప్రశ్నల-
కు కేంద్ర ప్రభుత్వం సమాధానం చెప్పాలని, 
రాజ్యాంగ సంస్థల స్వతంత్రతను గౌరవిం-
చాలని హితవు పలికారు. అర్హు లైన ప్రతి 
పౌరుడి ఓటును కాపాడటం, ఎస్‌‌‌‌‌‌‌‌ఐఆర్ ప్రక్రి -
యలో పారదర్శకత పాటించడం, తొలగిం -
చిన ఓట్ల వివరాలను బహిర్గతం చేయడం ప్ర-
భుత్వంతో పాటు ఎన్నికల సంఘం బాధ్యత 

అని పేర్కొన్నారు. ఓటు హక్కు పరిరక్షణ 
కోసం, రాజ్యాంగాన్ని కాపాడటం కోసం 
తమ పోరాటం కొనసాగుతుందని స్పష్టం 
చేశారు.
ఈ కార్యక్రమంలో యూత్ కాంగ్రెస్ పట్టణ 
అధ్యక్షుడు వీరమనేని పరుశురాం, సుంకరి 
రమేష్, జిల్లా  ప్రధాన కార్యదర్శి పర్లపెల్లి 
నాగరాజు, కౌన్సిలర్లు  శ్రీపతి నరేష్, ఒగ్గు  
రమేష్, చందా రాజు, తెలంగాణ ఉద్యమకా -
రుడు అన్నం ప్రవీణ్, కాంగ్రెస్ నాయకులు 
వాసాల రామస్వామి, యూత్ కాంగ్రెస్ 
జిల్లా  కార్యదర్శి మహేష్, నియోజకవర్గ 
ప్రధాన కార్యదర్శులు పంజాల అజయ్, 
గొడుగు మానస, పాతకాల రమేష్, మండల 
ఉపాధ్యక్షులు దేవునూరి వినయ్, రాచపల్లి 
సాగర్, ప్రధాన కార్యదర్శి బిజిగిరి శ్రీకాంత్, 
మండల మహిళా అధ్యక్షురాలు తోట స్వప్న, 
పిడుగు భాగ్య, వివిధ గ్రామాల కాంగ్రెస్ 
అధ్యక్షులు, సేవాదళ్ పట్టణ అధ్యక్షుడు 
బండి పవన్ తదితర నాయకులు, కార్యకర్త -
లు, యువకులు పాల్గొ న్నారు.

•	 వయసు పెరిగినా తగ్గని ఉత్సాహం.. 
పాత జ్ఞా పకాలతో భావోద్వేగం

•	 150 మంది 70 ఏళ్లు  పైబడిన 
వృద్ధు లకు ఘన సత్కారం – జీవిత 
అనుభవాలను పంచుకున్న పెద్దలు

•	 ఒంటరితనాన్ని దూరం చేసి 
ఆత్మీయతను పంచడమే లక్ష్యం: 
మార్నింగ్ ఫ్రెండ్స్

హుజురాబాద్,నవంబర్ 01(తెలంగాణ 
ముచ్చట్లు  ): వయసు పెరిగినా మనసులో 
ఉత్సాహం ఏమాత్రం తగ్గలేదు.. శరీరం 

వృద్ధా ప్యంలోకి అడుగుపెట్టినా జీవితాన్ని 
ఆనందంగా గడపాలనే ఆశ మాత్రం చె-
క్కుచెదరలేదు. దశాబ్దా ల అనుబంధాలు, 

మధురమైన జ్ఞా పకాలు, జీవితంలో ఎదు-
ర్కొన్న అనుభవాలను ఒకరితో ఒకరు 
పంచుకుంటూ వయోవృద్ధు లు ఆనందంతో 

మురిసిపోయారు. పాత మిత్రులను కలుసు -
కుని ఆత్మీయంగా పలకరించుకుంటూ 
కొందరు ఆనందభాష్పాలు రాల్చగా, 
మరికొందరు తమ జీవితంలోని తీపి, 
చేదు జ్ఞా పకాలను గుర్తుచేసుకుని భావోద్వే-
గానికి గురయ్యారు. వృద్ధా ప్యం అంటే ఒం-
టరితనం కాదని, అనుభవాల సంపదకు 
ప్రతిరూపమని చాటిచెప్పేలా హుజురాబా-
ద్ పట్టణంలో సీనియర్ సిటిజన్ల ఆత్మీయ 
సమ్మేళనం ఆద్యంతం ఆనందోత్సాహాల 
మధ్య సాగింది.

•	 రూ.8.80 లక్షల విలువైన 
మద్యం స్వాధీనం

•	 అద్దె గదిలో 2,497 మద్యం సీసాల నిల్వ
•	 733 లీటర్లకు పైగా మద్యం గుర్తింపు
•	 ఒకరి అరెస్ట్.. ఇతర రాష్ట్రా ల నుంచి 

అక్రమ రవాణా

పాట్నా, నవంబర్ 1 (తెలంగాణ ముచ్చట్లు ): 
బిహార్ రాజధాని పాట్నాలో అక్రమ మద్యం 
వ్యాపారంపై నిషేధ విభాగం అధికారులు 
భారీ దాడులు నిర్వహించారు. ఎయిర్‌‌పోర్టు  
పోలీస్‌‌స్టేషన్ పరిధిలోని మహువాబాగ్ 
ప్రాంతంలో ఓ అద్దె గదిలో రహస్యంగా నిల్వ 
ఉంచిన భారీ మొత్తంలో మద్యాన్ని స్వాధీనం 
చేసుకున్నారు. అధికారులకు అందిన 
సమాచారం మేరకు నిర్వహించిన తనిఖీల్లో  
733 లీటర్లకు పైగా ఇంగ్లిష్ మద్యం బయ-
టపడింది. మొత్తం 2,497 సీసాల్లో  నిల్వ 
ఉంచిన మద్యాన్ని అధికారులు స్వాధీనం 
చేసుకున్నారు. పట్టు బడిన మద్యం విలువ 
బహిరంగ మార్కెట్‌‌లో సుమారు రూ.8.80 
లక్షలు ఉంటుందని అంచనా వేశారు. 

నిషేధం అమల్లో  ఉన్న రాష్ట్రంలో ఇంత 
పెద్ద మొత్తంలో మద్యం నిల్వ ఉంచడం స్థా -
నికంగా కలకలం రేపింది. ఈ ఘటనకు 
సంబంధించి రంజన్ కుమార్ అనే వ్యక్తిని 
పోలీసులు అరెస్టు  చేశారు. అద్దె గదిని 
అక్రమ మద్యం నిల్వ కేంద్రంగా ఉపయోగి -
స్తున్నట్లు  ప్రాథమిక విచారణలో గుర్తించిన -
ట్లు  సమాచారం. మద్యాన్ని ఎక్కడి నుంచి 
తీసుకొచ్చారు? ఎవరికి సరఫరా చేయాలని 
నిర్ణయించారు? ఈ అక్రమ వ్యాపారం వెనుక 
ఇంకా ఎవరైనా ఉన్నారా? అనే కోణాల్లో  అధి-
కారులు దర్యాప్తు చేస్తున్నారు. పెద్ద మొత్తంలో 
మద్యం ఒకే చోట నిల్వ ఉంచడం వెనుక వ్య -
వస్థీకృత అక్రమ రవాణా ముఠా ప్రమేయం 
ఉండవచ్చని అనుమానిస్తున్నారు. నిందితుడి 
నుంచి మరిన్ని వివరాలు సేకరించే పనిలో 
పోలీసులు నిమగ్నమయ్యారు.విచారణ 
సందర్భంగా ఉత్తరప్రదేశ్, మధ్యప్రదేశ్, 
హర్యానా రాష్ట్రా ల నుంచి మద్యాన్ని తీసు -
కొచ్చినట్లు  నిందితుడు వెల్లడించినట్లు  
సమాచారం. ఇతర రాష్ట్రా ల నుంచి మద్యాన్ని 

రహస్యంగా తరలించి బిహార్‌‌లో విక్రయిం-
చేందుకు ప్రయత్నిస్తున్నట్లు  అధికారులు 
అనుమానిస్తున్నారు. మద్యం రవాణాకు ఉప -
యోగించిన మార్గా లు, వాహనాలు, సరఫరా 
వ్యవస్థపై ప్రత్యేకంగా దృష్టి సారించారు. 
వివిధ రాష్ట్రా ల నుంచి మద్యం తీసుకొచ్చి 
స్థా నికంగా పంపిణీ చేస్తున్న ముఠాల వివ-
రాలను కూడా పరిశీలిస్తున్నారు. ఈ వ్యవహా -
రంలో నిందితుడికి సహకరించిన వ్యక్తులను 
గుర్తించేందుకు దర్యాప్తు కొనసాగుతోంది.
బిహార్‌‌లో మద్య నిషేధం అమల్లో  ఉన్నప్పటికీ 
అక్రమ రవాణా, నిల్వ, విక్రయాల ఘటనలు 
అప్పుడప్పుడు వెలుగులోకి వస్తున్నాయి. ని-
షేధాన్ని ఉల్లంఘించే వారిపై కఠిన చర్యలు 
తీసుకుంటున్నామని అధికారులు చెబుతు-

న్నప్పటికీ అక్రమ వ్యాపారానికి పూర్తిస్థాయి -
లో అడ్డు కట్ట పడటం లేదు. ఇతర రాష్ట్రా ల 
నుంచి మద్యాన్ని రహస్యంగా తరలించడం, 
అద్దె గదులు, గోదాముల్లో  నిల్వ చేయడం 
వంటి పద్ధతులను అక్రమ వ్యాపారులు అను -
సరిస్తున్నట్లు  తాజా ఘటన సూచిస్తోంది. ఈ 
నేపథ్యంలో సరిహద్దు  ప్రాంతాల్లో  తనిఖీలు 
పెంచడంతో పాటు అనుమానాస్పద నిల్వ 
కేంద్రాలపై నిఘా అవసరమని భావిస్తున్నా-
రు.మహువాబాగ్ ప్రాంతంలో పట్టు బడిన 
2,497 మద్యం సీసాలు, 733 లీటర్లకు పైగా 
మద్యం స్వాధీనం కావడం అక్రమ వ్యాపారం 
విస్తృతిని మరోసారి బయటపెట్టింది. ఈ 
కేసులో నిందితుడి విచారణ ద్వారా మద్యం 
సరఫరా వెనుక ఉన్న వ్యక్తులు, నెట్‌‌వర్క్ 
వివరాలు వెలుగులోకి వచ్చే అవకాశముంది. 
ఇతర రాష్ట్రా ల నుంచి బిహార్‌‌కు మద్యం తర -
లిస్తున్న మార్గా లను గుర్తించి వాటిని నియం-
త్రించడంపై అధికారులు దృష్టి సారించారు. 
కేసుకు సంబంధించిన ఆధారాలను సేకరి-
స్తూ తదుపరి చర్యలకు సిద్ధమవుతున్నారు. 
అక్రమ మద్యం వ్యాపారంపై నిఘా మరింత 
పెంచాలని స్థా నికంగా అభిప్రాయాలు వ్యక్త -
మవుతున్నాయి.

పాత మిత్రుల ఆత్మీయ సమ్మేళనం.. మధుర జ్ఞా పకాలతో సందడి

ఓటు హక్కును కాపాడలేని సీఈసీ ఎందుకు?

హుజురాబాద్‌‌‌‌‌‌‌‌లో ఘనంగా సీనియర్ సిటిజన్ల ఆత్మీయ సమ్మేళనం

పాట్నాలో భారీగా మద్యం పట్టి వేత

•	 20 రోజుల్లో  పది చోరీలకు 
పాల్పడిన నవీన్‌‌‌‌‌‌‌‌

•	 ఉప్పల్‌‌‌‌‌‌‌‌ పరిధిలో వరుస 
దొంగతనాలు

•	 నిందితుడిని అదుపులోకి 
తీసుకున్న పోలీసులు

•	 37 తులాల బంగారు 
ఆభరణాలు స్వాధీనం

హైదరాబాద్‌‌‌‌‌‌‌‌, నవంబర్ 1 (తెలంగాణ 
ముచ్చట్లు ): జైలు నుంచి విడుదలైన 
కొద్ది రోజులకే ఓ నిందితుడు మళ్లీ దొం -
గతనాల బాట పట్టా డు. హైదరాబా -
ద్‌‌‌‌‌‌‌‌లోని ఉప్పల్‌‌‌‌‌‌‌‌ పోలీసు జోన్‌‌‌‌‌‌‌‌ పరిధిలో 
కేవలం 20 రోజుల వ్యవధిలో పది 
చోరీలకు పాల్పడినట్లు  పోలీసులు గు -
ర్తించారు. నవీన్‌‌‌‌‌‌‌‌ అనే వ్యక్తి జైలు నుంచి 
బయటకు వచ్చిన వెంటనే వరుస దొం -
గతనాలకు పాల్పడినట్లు  ప్రాథమిక 
దర్యాప్తులో వెల్లడైనట్లు  సమాచారం.
జైలు నుంచి విడుదలైన తర్వాత నవీన్‌‌‌‌‌‌‌‌ 
తన పాత పద్ధతిలోనే చోరీలకు పాల్పడి-
నట్లు  పోలీసులు గుర్తించారు. ఉప్పల్‌‌‌‌‌‌‌‌ 
జోన్‌‌‌‌‌‌‌‌ పరిధిలోని వివిధ ప్రాంతాల్లో  
ఇళ్లను లక్ష్యంగా చేసుకుని దొంగత-
నాలు చేసినట్లు  అనుమానిస్తున్నారు. 
తక్కువ వ్యవధిలో వరుసగా చోరీలు 
జరగడంతో పోలీసులు కేసులపై ప్ర -
త్యేక దృష్టి సారించి దర్యాప్తు చేపట్టా -
రు. వివిధ ప్రాంతాల్లో  నమోదైన చోరీ 
కేసులను పరిశీలించిన పోలీసులు 
నిందితుడి కదలికలపై నిఘా 

పెట్టా రు. సేకరించిన ఆధారాలు, 
ఇతర వివరాల ఆధారంగా నవీన్‌‌‌‌‌‌‌‌ను 
గుర్తించి అదుపులోకి తీసుకున్నారు. 
జైలు నుంచి విడుదలైన తర్వాతే ఈ 
చోరీలకు పాల్పడినట్లు  దర్యాప్తులో గు -
ర్తించినట్లు  పోలీసులు వెల్లడించారు.
నిందితుడి నుంచి సుమారు 37 
తులాల బంగారు ఆభరణాలను 
పోలీసులు స్వాధీనం చేసుకున్నారు. 
వరుస చోరీల ద్వారా సేకరించిన 
ఆభరణాల వివరాలను పరిశీలి-
స్తున్నారు. స్వాధీనం చేసుకున్న 
బంగారు ఆభరణాలు ఏయే కేసులకు 
సంబంధించినవన్న విషయాన్ని ని -
ర్ధారిం చే పనిలో పోలీసులు ఉన్నారు. 
బాధితులను గుర్తించి ఆభరణాలను 
తిరిగి అప్పగించేందుకు అవసరమైన 
చర్యలు చేపట్టే అవకాశం ఉంది.జైలు 
నుంచి విడుదలైన వెంటనే మరోసారి 
నేరాలకు పాల్పడటం పోలీసులకు 
సవాలుగా మారింది. కేవలం 20 
రోజుల్లో  పది చోరీలకు పాల్పడినట్లు  
ఆరోపణలు ఎదుర్కొంటున్న నవీన్‌‌‌‌‌‌‌‌ను 
అదుపులోకి తీసుకోవడంతో ఉప్పల్‌‌‌‌‌‌‌‌ 
పరిధిలోని చోరీ కేసుల దర్యాప్తులో 
కీలక పురోగతి సాధించినట్లయింది. 
నిందితుడి నుంచి మరిన్ని వివరాలు 
సేకరించడంతోపాటు ఇతర కేసుల్లో  
అతని ప్రమేయం ఉందా అనే కోణంలో 
పోలీసులు విచారణ కొనసాగి -
స్తున్నారు.

•	 దేశంలో తొలి ప్రభుత్వ 
ప్రోటాన్ చికిత్స కేంద్రం

•	 రూ.600 కోట్ల తో 
గువహటిలో 
అత్యాధునిక వైద్యశాల

•	 మూడేళ్లలో  
అందుబాటులోకి 
తీసుకురావాలని లక్ష్యం

•	 పేద, మధ్యతరగతి 
రోగులకు మెరుగైన 
వైద్యసేవలు

గువహటి, నవంబర్ 1 (తెలంగాణ 
ముచ్చట్లు ): క్యాన్సర్ చికిత్స 
రంగంలో ఈశాన్య భారతదేశం 
చారిత్రక ముందడుగు వేయనుంది. 
దేశంలోనే మొట్టమొదటి ప్రభుత్వ 
రంగ ప్రోటాన్ కిరణ చికిత్స కేంద్రా-
న్ని అసోం రాజధాని గువహటిలో 
ఏర్పాటు చేసేందుకు రాష్ట్ర ప్రభు-
త్వం కీలక నిర్ణయం తీసుకుంది. 
ఇందుకోసం బెల్జియంకు చెందిన 
అయాన్ బీమ్ అప్లికేషన్స్ సంస్థతో 
రూ.600 కోట్ల విలువైన ఒప్పందా -
న్ని కుదుర్చుకుంది. గువహటి వైద్య 
కళాశాల, ఆసుపత్రి ప్రాంగణంలో 
ఈ అత్యాధునిక చికిత్స కేంద్రాన్ని 
ఏర్పాటు చేయనున్నారు. రాబోయే 
మూడేళ్లలో నిర్మాణం, యంత్రాల 
ఏర్పాటు, వైద్య సదుపాయాల అభి-
వృద్ధి పూర్తి చేసి రోగులకు అందుబా -
టులోకి తీసుకురావాలని ప్రభుత్వం 
లక్ష్యంగా పెట్టుక ుంది. ఈ కేంద్రం 
అందుబాటులోకి వస్తే ఈశాన్య రా -
ష్ట్రా ల ప్రజలు అత్యాధునిక క్యాన్సర్ 
చికిత్స కోసం ఇతర ప్రాంతాలకు 
వెళ్లాల్సి న అవసరం గణనీయంగా 
తగ్గనుంది.
గువహటిలోని లోక్ సేవా భవన్‌‌లో 
శనివారం ముఖ్యమంత్రి హిమంత 
బిశ్వ శర్మ సమక్షంలో ఈ ఒప్పందం-
పై సంతకాలు జరిగాయి. ఈ ప్రాజెక్టు  
ద్వారా అసోంతో పాటు అరుణాచల్ 
ప్రదేశ్, మేఘాలయ, మణిపూర్, 
నాగాలాండ్, త్రిపుర, మిజోరం రాష్ట్రా -
లకు చెందిన క్యాన్సర్ బాధితులకు 
కూడా ప్రయోజనం చేకూరనుంది. 
ప్రస్తుతం దేశంలో ఈ తరహా చికిత్స 
ప్రధానంగా ప్రైవేటు ఆసుపత్రుల్లో -
నే అందుబాటులో ఉండటంతో 
రోగులు భారీ మొత్తాలను ఖర్చు 
చేయాల్సి వస్తోంది. ఒక్కో చికిత్సకు 
సుమారు రూ.50 లక్షల వరకు 
వ్యయం అవుతున్న పరిస్థితి ఉంది. 
ఆర్థిక స్థో మత లేని కుటుంబాలు 
ఇలాంటి అత్యాధునిక వైద్యాన్ని 
పొందలేక ఇబ్బందులు ఎదుర్కొం-
టున్నాయి. ఈ పరిస్థితిని మార్చి 
ప్రభుత్వ ఆధ్వర్యంలోనే ఆధునిక 
చికిత్సను అందుబాటులోకి తీసుకు -
రావాలనే ఉద్దేశంతో ఈ ప్రాజెక్టును  

చేపట్టినట్లు  ముఖ్యమంత్రి హిమంత 
బిశ్వ శర్మ వెల్లడించారు.
ప్రోటాన్ కిరణ చికిత్స అనేది అత్యా-
ధునిక రేడియేషన్ వైద్య విధానం. సా-
ధారణంగా క్యాన్సర్ చికిత్సలో ఉప -
యోగించే ఎక్స్‌‌ కిరణాల స్థా నంలో 
ప్రోటాన్ కణాలను వినియోగించి 
కణితులపై అత్యంత కచ్చితత్వంతో 
కిరణాలను ప్రసరింపజేస్తారు. ఈ 
విధానంలో క్యాన్సర్ కణితి వద్దనే 
అధిక మోతాదులో చికిత్సా శక్తిని కేం -
ద్రీకరించే అవకాశం ఉండటంతో 
చుట్టు పక్కల ఉన్న ఆరోగ్యకరమైన 
కణజాలానికి కలిగే నష్టా న్ని తగ్గిం-
చవచ్చు. ముఖ్యంగా మెదడు, వెన్నె-
ముక వంటి అత్యంత సున్నితమైన 
అవయవాలకు సమీపంలో ఏర్పడే 
కణితుల చికిత్సలో ఇది ఉపయోగక-
రంగా ఉంటుంది. చిన్నారుల్లో  వచ్చే 
కొన్ని రకాల క్యాన్సర్లకు కూడా ఈ 
విధానం ప్రయోజనకరంగా పరిగ-
ణిస్తున్నారు. చికిత్స అనంతరం ఎదు -
రయ్యే దుష్ప్రభావాలను తగ్గించడం-
లోనూ ఇది తోడ్పడే అవకాశం ఉంది. 
అయితే వ్యాధి స్వభావం, కణితి 
స్థా నం, రోగి ఆరోగ్య పరిస్థితిని బట్టి 
వైద్యులు ఈ చికిత్సను సూచిస్తారు.
ఈ భారీ ప్రాజెక్టు కు అవసరమైన 
రూ.600 కోట్ల నిధులను ప్రపంచ 
బ్యాంకు, అసోం ప్రభుత్వం సం-
యుక్తంగా సమకూర్చనున్నాయి. 
ఇందులో ప్రపంచ బ్యాంకు నుంచి 
రూ.315 కోట్లు , రాష్ట్ర ప్రభుత్వం 
నుంచి రూ.285 కోట్లు  కేటాయించ -
నున్నారు. ఒప్పందంలో భాగంగా 
అయాన్ బీమ్ అప్లికేషన్స్ సంస్థ 
అత్యాధునిక యంత్రాలను ఏర్పాటు 
చేయడంతో పాటు వైద్యులు, 
సాంకేతిక నిపుణులు, ఇతర సిబ్బం-
దికి ప్రత్యేక శిక్షణ అందించనుంది. 
ప్రోటాన్ చికిత్స కేంద్రం నిర్వహణకు 
అవసరమైన సాంకేతిక పరిజ్ఞా నం, 
వైద్య నైపుణ్యాలను స్థాని క సిబ్బందికి 
అందించడం ఈ ప్రాజెక్టు లో కీలక 
అంశంగా ఉండనుంది. ఇప్పటికే 
రాష్ట్రవ్యాప్తంగా 17 క్యాన్సర్ ఆసు -
పత్రులను అభివృద్ధి చేస్తున్నామని, 
వాటిలో 12 ఆసుపత్రులు కార్యక -
లాపాలు ప్రారంభించాయని ముఖ్య -
మంత్రి తెలిపారు. 

జైలు నుంచి రాగానే చోరీల బాట!

క్యాన్సర్ చికిత్సలో చారిత్రక ముందడుగు

•	 హైదరాబాద్‌‌‌‌‌‌‌‌లో గ్రీన్ వాటర్ ట్యాంకర్ల 
సేవలు ప్రారంభం

•	 సచివాలయం వేదికగా ముఖ్యమంత్రి 
ఆదేశాల అమలుకు శ్రీకారం

•	 తొలివిడతలో 19 శుద్ధి కేంద్రాల 
నుంచి సరఫరా

•	 100 ట్యాంకర్ల నమోదు.. 
నగరవ్యాప్తంగా విస్తరణకు ప్రణాళిక

హైదరాబాద్, నవంబర్ 1 (తెలంగాణ 
ముచ్చట్లు ): హైదరాబాద్ మహానగరం-
లో తాగునీటి సంరక్షణ, భూగర్భ జలాల 
పరిరక్షణ దిశగా జలమండలి మరో కీలక 
అడుగు వేసింది. శుద్ధి చేసిన మురుగునీటిని 
తాగునీటికి ప్రత్యామ్నాయంగా కాకుండా 
ఇతర అవసరాలకు వినియోగించే లక్ష్యం-
తో చేపట్టిన గ్రీన్ వాటర్ ట్యాంకర్ల సేవలు 
ఆదివారం తెలంగాణ సచివాలయం 
వేదికగా ప్రారంభమయ్యాయి. జలమండలి 
37వ ఆవిర్భావ దినోత్సవాన్ని పురస్కరించు -
కుని ఈ వినూత్న కార్యక్రమానికి శ్రీకారం 
చుట్టా రు. ముఖ్యమంత్రి రేవంత్ రెడ్డి ఆదేశాల 
మేరకు నగరంలో తాగునీటి వినియోగాన్ని 
తగ్గించి, అందుబాటులో ఉన్న నీటి వనరు-
లను సమర్థంగా వినియోగించుకునేలా ఈ 
కార్యక్రమాన్ని రూపొందించారు. ముఖ్యంగా 
నిర్మాణ రంగం, తోటల పెంపకం, ఉద్యాన -
వనాల నిర్వహణ, పార్కుల సంరక్షణ వంటి 
అవసరాలకు శుద్ధి చేసిన నీటిని సరఫరా చే-
యనున్నారు. దీనివల్ల విలువైన తాగునీటిని 
ఇతర అవసరాలకు వృథా చేయకుండా కా-
పాడుకోవచ్చని అధికారులు భావిస్తున్నారు.
జలమండలి ఎండీ అశోక్ రెడ్డి మాట్లా డుతూ 
ముఖ్యమంత్రి ఆదేశాల మేరకు శుద్ధి చేసిన 
మురుగునీటి పునర్వినియోగానికి ప్రాధా -
న్యం ఇస్తున్నట్లు  తెలిపారు. ప్రభుత్వ శాఖలు, 
ఉద్యానవనాలు, పార్కులు, పచ్చదనం 

నిర్వహణకు అవసరమైన నీటిని తొలుత 
గ్రీన్ వాటర్ ద్వారా అందించనున్నట్లు  వెల్ల -
డించారు. నగరంలో పెరుగుతున్న జనాభా, 
విస్తరిస్తున్న నిర్మాణాలు, పారిశ్రామిక అవస-
రాల నేపథ్యంలో తాగునీటిపై ఒత్తిడి పెరుగు-
తోందని, ఈ పరిస్థితుల్లో  శుద్ధి చేసిన నీటిని 
ప్రత్యామ్నాయ అవసరాలకు వినియోగించ-
డం ఎంతో అవసరమని పేర్కొన్నారు. ఎండా -
కాలంలో నీటి కొరత తీవ్రతను తగ్గించడంతో 
పాటు భూగర్భ జలాలపై ఆధారపడటాన్ని 
నియంత్రించేందుకు ఇలాంటి కార్యక్రమా -
లు దోహదపడతాయని వివరించారు. నీటి 
సంరక్షణ ప్రభుత్వ బాధ్యత మాత్రమే కాదని, 
ప్రజలు, ప్రభుత్వ సంస్థలు, ప్రైవేటు రంగం 
కూడా ఇందులో భాగస్వాములు కావాలని 
ఆయన పిలుపునిచ్చారు.
తొలివిడతలో నగరంలోని 19 మురుగునీటి 
శుద్ధి కేంద్రాల నుంచి 28 ప్రత్యేక గ్రీన్ వాటర్ 
ట్యాంకర్ల ద్వారా శుద్ధి చేసిన నీటిని సరఫరా 
చేయనున్నారు. అత్తాపూర్, అంబర్‌‌‌‌‌‌‌‌పేట్, 
నాగోల్, కోకాపేట్, గోపన్‌‌‌‌‌‌‌‌పల్లి, మియాపూర్ 
తదితర ప్రాంతాల్లో  ఈ సేవలను అందుబా -

టులోకి తీసుకురానున్నారు. అవసరాలకు 
అనుగుణంగా మరిన్ని ప్రాంతాలకు దశల -
వారీగా విస్తరించేందుకు ప్రణాళికలు సిద్ధం 
చేశారు. ఈ నీటిని నిర్మాణ పనులు, రోడ్ల నిర్వ -
హణ, మొక్కలకు నీరు పోయడం, పార్కుల 
అభివృద్ధి వంటి తాగునీరు అవసరం లేని 
పనులకు వినియోగించుకోవచ్చు. దీనివల్ల 
ఒకవైపు శుద్ధి చేసిన మురుగునీటికి సమర్థ-
వంతమైన వినియోగం లభించడంతో పాటు 
మరోవైపు తాగునీటి వనరులపై ఒత్తిడి తగ్గు -
తుంది. నగర అవసరాలకు అనుగుణంగా 
సరఫరా వ్యవస్థను మరింత బలోపేతం 
చేయాలని జలమండలి భావిస్తోంది.
గ్రీన్ వాటర్ సరఫరా వ్యవస్థలో భాగంగా జీ -
హెచ్‌‌‌‌‌‌‌‌ఎంసీ, హెచ్‌‌‌‌‌‌‌‌ఎండీఏతో పాటు ప్రైవేటు 
సంస్థలకు చెందిన సుమారు 100 ట్యాంకర్లు  
ఇప్పటికే నమోదు చేసుకున్నాయి. ఈ ట్యాం -
కర్లకు ప్రత్యేక గుర్తింపుతో కూడిన రంగులు, 
ప్రచార చిత్రాలను ఏర్పాటు చేయనున్నారు. 
సరఫరాలో పారదర్శకత కోసం జీపీఎస్ 
ఆధారిత పర్యవేక్షణ, ఎలక్ట్రాని క్ చెల్లింపుల 
వ్యవస్థ, ముందస్తు నమోదు విధానాలను 

అమలు చేయనున్నారు. ట్యాంకర్ల రాకపో -
కలు, నీటి సరఫరా వివరాలను పర్యవేక్షిం-
చడం ద్వారా అక్రమ వినియోగానికి అడ్డు -
కట్ట వేయాలని అధికారులు భావిస్తున్నారు. 
ముఖ్యంగా ఈ నీరు తాగడానికి పనికిరాదనే 
హెచ్చరికను ప్రతి ట్యాంకర్‌‌‌‌‌‌‌‌పై స్పష్టంగా 
ప్రదర్శించనున్నారు. ప్రజలు పొరపాటున 
ఈ నీటిని తాగునీటిగా వినియోగించకుం-
డా తగిన జాగ్రత్తలు తీసుకోనున్నారు. విని-
యోగదారులకు సులభంగా నీరు అందేలా 
నమోదు, సరఫరా విధానాలను అందుబాటు -
లోకి తీసుకురానున్నారు.
రాబోయే రోజుల్లో  ఎల్‌‌‌‌‌‌‌‌నినో ప్రభావంతో 
వర్షపాతం తగ్గే పరిస్థితులు ఏర్పడే అవకా-
శాలున్న నేపథ్యంలో తాగునీటి, భూగర్భ 
జలాల సంరక్షణకు ఇప్పటి నుంచే చర్యలు 
తీసుకోవాల్సిన అవసరం ఉందని జలమం-
డలి అధికారులు అభిప్రాయపడుతున్నారు. 
ఈ నేపథ్యంలో శుద్ధి చేసిన నీటిని విస్తృతంగా 
వినియోగించుకోవడం ద్వారా భవిష్యత్తులో 
ఎదురయ్యే నీటి సమస్యలను కొంతవరకు 
అధిగమించవచ్చని పేర్కొంటున్నారు. ఒక -
ప్పుడు 167 చదరపు కిలోమీటర్ల పరిధిలో 
సేవలందించిన జలమండలి ప్రస్తుతం 
2,053 చదరపు కిలోమీటర్ల విస్తీర్ణానికి  తన 
సేవలను విస్తరించింది. నగర విస్తరణకు 
అనుగుణంగా నీటి సరఫరా, మురుగునీటి 
శుద్ధి, పునర్వినియోగ వ్యవస్థలను అభివృద్ధి 
చేయడం కీలకంగా మారింది. జలమండలి 
37వ ఆవిర్భావ దినోత్సవం సందర్భంగా 
ఉద్యోగులకు శుభాకాంక్షలు తెలిపిన ఎండీ 
అశోక్ రెడ్డి, భవిష్యత్తులోనూ సుస్థిర నీటి 
నిర్వహణకు ప్రాధాన్యం ఇస్తామని స్పష్టం 
చేశారు. గ్రీన్ వాటర్ ట్యాంకర్ల కార్యక్రమం 
విజయవంతమైతే హైదరాబాద్‌‌‌‌‌‌‌‌లో నీటి సం-
రక్షణకు కొత్త దిశ ఏర్పడనుంది.

•	 ముఖరా (కే) వద్ద కేటీఆర్‌‌‌‌‌‌‌‌ను కలిసిన 
రైతులు

•	 పంట నష్టా లను ప్రత్యక్షంగా 
చూపించిన అన్నదాతలు

•	 కాంగ్రెస్‌‌‌‌‌‌‌‌ ప్రభుత్వంపై కేటీఆర్‌‌‌‌‌‌‌‌ 
విమర్శలు

•	 ఎకరాకు రూ.25 వేల పరిహారం 
చెల్లించాలని డిమాండ్‌‌‌‌‌‌‌‌

ఆదిలాబాద్‌‌‌‌‌‌‌‌, నవంబర్ 1 (తెలంగాణ ము-
చ్చట్లు ): ఆదిలాబాద్‌‌‌‌‌‌‌‌లో నిర్వహించనున్న 
రైతు గర్జన సభకు వెళ్తున్న బీఆర్ఎస్‌‌‌‌‌‌‌‌ కార్య-
నిర్వాహక అధ్యక్షుడు కేటీఆర్‌‌‌‌‌‌‌‌ను ముఖరా 
(కే) గ్రామానికి చెందిన నాయకులు, రైతులు 
కలిశారు. ముఖరా (కే) రహదారి వద్ద మాజీ 
సర్పంచ్‌‌‌‌‌‌‌‌ గాడ్గే మీనాక్షి, మాజీ ఎంపీటీసీ గాడ్గే 
సుభాష్‌‌‌‌‌‌‌‌ రైతులతో కలిసి ఆయనను కలిసి 
తమ సమస్యలను వివరించారు. వర్షా భావ 
పరిస్థితులు, సాగునీటి కొరత కారణంగా 
ఎండిపోయిన పత్తి పంటలను కేటీఆర్‌‌‌‌‌‌‌‌కు 
చూపించి తీవ్ర ఆవేదన వ్యక్తం చేశారు.
పెట్టు బడులు పెట్టి పంటలు సాగు చేసినప్ప-
టికీ ఆశించిన దిగుబడి వచ్చే పరిస్థితి లేదని 
రైతులు వివరించారు. పంటలు చేతికొచ్చే 
సమయంలో ఎండిపోవడంతో తీవ్రంగా 
నష్టపోతున్నామని ఆవేదన వ్యక్తం చేశారు. 
సాగు కోసం చేసిన అప్పులు ఎలా తీర్చాలో 
తెలియని పరిస్థితి నెలకొందని, ప్రభుత్వం 
నుంచి తగిన సహాయం అందకపోతే తమకు 
మరిన్ని ఇబ్బందులు తప్పవని కేటీఆర్‌‌‌‌‌‌‌‌ దృష్టికి 
తీసుకెళ్లా రు. ఈ సందర్భంగా కేటీఆర్‌‌‌‌‌‌‌‌ మాట్లా -
డుతూ రాష్ట్రంలో నెలకొన్నది ప్రకృతి తెచ్చిన 
కరువు కాదని, కాంగ్రెస్‌‌‌‌‌‌‌‌ ప్రభుత్వ వైఫల్యాల 

వల్ల ఏర్పడిన కరువని విమర్శించారు. 
రైతులకు ఇస్తామని చెప్పిన హామీలను ప్ర-
భుత్వం అమలు చేయడం లేదని ఆరోపిం-
చారు. ముఖ్యమంత్రి రేవంత్‌‌‌‌‌‌‌‌రెడ్డి రైతులకు 
ఇరవై నాలుగు గంటల విద్యుత్తు సరఫరా 
చేయకుండా మోసం చేస్తున్నారని, సాగునీరు 
అందించడంలోనూ నిర్లక్ష్యం ప్రదర్శిస్తున్నార -
ని మండిపడ్డా రు.
రైతు భరోసా అందించకుండా, సాగుకు 
అవసరమైన నీటి వసతులు కల్పించకుం-

డా అన్నదాతల జీవితాలను ఇబ్బందుల్లోకి  
నెడుతున్నారని కేటీఆర్‌‌‌‌‌‌‌‌ విమర్శించారు. 
పంటలు ఎండిపోయి రైతులు నష్టపోతున్నా 
ప్రభుత్వం పట్టించుకోవడం లేదని ఆరోపిం-
చారు. రైతుల కష్టా లను గుర్తించి తక్షణమే 
నష్టపరిహారం ప్రకటించాలని డిమాండ్‌‌‌‌‌‌‌‌ 
చేశారు. ఎండిపోయిన పత్తి పంటకు ఎకరా-
నికి రూ.25 వేల చొప్పున, సోయా, ఇతర 
పంటలకు ఎకరానికి రూ.20 వేల చొప్పున 
పరిహారం చెల్లించాలని కోరారు. రైతుల 

సమస్యలను ప్రభుత్వం తక్షణమే పరిష్క-
రించాలని, పంట నష్టంపై క్షేత్రస్థాయి లో 
పరిశీలన జరిపి బాధితులకు న్యాయం 
చేయాలని కేటీఆర్‌‌‌‌‌‌‌‌ డిమాండ్‌‌‌‌‌‌‌‌ చేశారు. ఈ 
కార్యక్రమంలో ఎమ్మెల్యే అనిల్‌‌‌‌‌‌‌‌ జాదవ్‌‌‌‌‌‌‌‌, బీ-
ఆర్ఎస్‌‌‌‌‌‌‌‌ నాయకులు, కార్యకర్తలు, ముఖరా 
(కే) గ్రామ రైతులు పాల్గొన్ నారు. రైతుల 
సమస్యలను ప్రభుత్వ దృష్టికి తీసుకెళ్లి వారికి 
న్యాయం జరిగేలా పోరాడతామని బీఆర్ఎస్‌‌‌‌‌‌‌‌ 
నాయకులు పేర్కొన్నారు.

ఎండిన పత్తి పంటలు.. రైతుల గోడు!

తాగునీటి పొదుపునకు కొత్త  బాట

•	 ఛత్తీస్‌‌గఢ్‌‌ రాష్ట్ర  అవతరణ వేడుకల్లో  
ప్రత్యేక ఆకర్షణ

•	 నవ రాయ్‌‌పూర్‌‌లో వైమానిక దళ 
సాహస ప్రదర్శనలు

నవ రాయ్‌‌పూర్‌‌, నవంబర్ 1 (తెలంగాణ 
ముచ్చట్లు ): ధైర్యసాహసాలు, కచ్చితత్వం, 
స్వదేశీ సాంకేతిక సామర్థ్ యాన్ని చాటుతూ 
భారత వైమానిక దళం ఆకాశంలో అద్భుత 
విన్యాసాలు ప్రదర్శించింది. ఛత్తీస్‌‌గఢ్‌‌ రాష్ట్ర 
అవతరణ వేడుకలు–2026 సందర్భంగా 
నవ రాయ్‌‌పూర్‌‌లోని సెంధ్‌‌ సరస్సు వద్ద 
ఆదివారం నిర్వహించిన వైమానిక ప్రద-
ర్శన ప్రేక్షకులను ఆకట్టు కుంది. ఈ కార్యక్ర -
మానికి ఛత్తీస్‌‌గఢ్‌‌ ముఖ్యమంత్రి విష్ణు దేవ్‌‌ 
సాయ్‌‌ ముఖ్య అతిథిగా హాజరయ్యారు. 
దేశ వైమానిక యోధుల నైపుణ్యం, సమ-
న్వయం, వృత్తిపరమైన ప్రతిభ ఈ ప్రద -
ర్శనలో ప్రతిబింబించాయి.ఆకాశ గంగ 
బృందానికి చెందిన సాహసికులు అత్యంత 
కచ్చితత్వంతో నిర్వహించిన ఆకాశం 
నుంచి దూకే విన్యాసాలు ప్రత్యేక ఆకర్ష-
ణగా నిలిచాయి. నిర్ణీత లక్ష్య ప్రాంతంలో 
క్రమబద్ధంగా దిగుతూ వారు తమ శిక్షణా 
సామర్థ్ యాన్ని ప్రదర్శించారు. ఎత్తైన ఆకాశం 
నుంచి సాహసోపేతంగా దూకిన సిబ్బంది 
విన్యాసాలను వీక్షకులు ఆసక్తిగా తిలకించా -
రు. కఠినమైన శిక్షణ, అపారమైన ధైర్యం, 
సమయపాలనతో కూడిన ఈ ప్రదర్శన 
కార్యక్రమానికి మరింత ఉత్సాహాన్ని తీసు -
కొచ్చింది.
ఎంఐ–17 హెలికాప్టర్‌‌ ద్వారా గరుడ్‌‌ 
కమాండోల వేగవంతమైన మోహరింపు 
విన్యాసాలు నిర్వహించారు. అత్యవసర 
పరిస్థితుల్లో  సైనిక బృందాలను వేగంగా 

తరలించడం, లక్ష్య ప్రాంతాల్లో  దించడం 
వంటి సామర్థ్ యాలను ప్రదర్శించారు. 
అనంతరం హెలికాప్టర్‌‌ నిర్వహించిన 
చురుకైన గగనతల విన్యాసాలు ప్రేక్షకుల -
ను ఆకట్టు కున్నాయి. రక్షణ కార్యకలాపా -
ల్లో  వేగం, సమన్వయం, కచ్చితత్వం ఎంత 
ముఖ్యమో ఈ ప్రదర్శన ద్వారా తెలియజేశా -
రు.స్వదేశీ పరిజ్ఞా నంతో రూపొందించిన 
ఏఎల్‌‌హెచ్‌‌ ధ్రువ్‌‌ హెలికాప్టర్లతో సారంగ్‌‌ 
బృందం నిర్వహించిన సమన్వయ విన్యా-
సాలు మరో ప్రధాన ఆకర్షణగా నిలిచాయి. 
ఒకే క్రమంలో హెలికాప్టర్లు  ఆకాశంలో 
సాగించిన విన్యాసాలు, దిశలను మార్చు-
కుంటూ ప్రదర్శించిన నైపుణ్యం వీక్షకులను 
మంత్రముగ్ధు లను చేశాయి. భారత రక్షణ 
రంగంలో స్వదేశీ సాంకేతిక పరిజ్ఞా నం 
సాధించిన పురోగతికి ఈ ప్రదర్శన నిదర్శ-
నంగా నిలిచింది. వైమానిక దళ సిబ్బంది 
మధ్య ఉన్న సమన్వయం, క్రమశిక్షణ 
స్పష్టంగా కనిపించాయి.ఈ ప్రదర్శనను 
నవంబర్‌‌ 2న కూడా నిర్వహించనున్నట్లు  
వైమానిక దళం వెల్లడించింది. ఉదయం 
11.30 గంటల నుంచి మధ్యాహ్నం 
12.30 గంటల వరకు నవ రాయ్‌‌పూర్‌‌ 
అటల్‌‌నగర్‌‌లోని సెంధ్‌‌ సరస్సు వద్ద విన్యా -
సాలు కొనసాగనున్నాయి. వీక్షించేందుకు 
వచ్చే ప్రజలు ముందుగానే చేరుకోవాలని, 
అక్కడి నిర్వాహకులు, భద్రతా సిబ్బంది 
ఇచ్చే సూచనలు పాటించాలని అధికా-
రులు కోరారు. రాష్ట్ర అవతరణ వేడుకల్లో  
భాగంగా భారత వైమానిక దళం ప్రదర్శి-
స్తున్న ఈ విన్యాసాలు దేశ సైనిక సామ-
ర్థ్యంతోపాటు స్వదేశీ సాంకేతిక ప్రతిభను 
చాటిచెబుతున్నాయి.

•	 నవంబర్‌‌ 1న బాధ్యతలు స్వీకరణ
•	 జాతీయ యుద్ధ స్మారకం వద్ద 

అమరవీరులకు నివాళులు
•	 సైనిక లాంఛనాలతో గౌరవ 

వందనం
•	 భారత వైమానిక దళంలో కీలక 

బాధ్యతలు

న్యూఢిల్లీ, నవంబర్ 1 (తెలంగాణ ము-
చ్చట్లు ): భారత వైమానిక దళంలో కీలక 
నియామకం జరిగింది. ఎయిర్‌‌ మార్షల్‌‌ 
ఇంద్రపాల్‌‌ సింగ్‌‌ వాలియా నవంబర్‌‌ 1న 
వైమానిక దళ ఉపాధిపతి (వైస్‌‌ చీఫ్‌‌ ఆఫ్‌‌ 
ది ఎయిర్‌‌ స్టా ఫ్‌‌)గా బాధ్యతలు స్వీకరించా-
రు. ఆయనకు అతి విశిష్ట సేవా పతకం, 
విశిష్ట సేవా పతకాలు లభించాయి. భారత 
వైమానిక దళంలో ఉన్నత స్థా యి బాధ్యత-
లు చేపట్టిన ఆయనకు అధికారికంగా బా -
ధ్యతలు అప్పగించారు.
బాధ్యతలు స్వీకరించిన అనంతరం ఇం-
ద్రపాల్‌‌ సింగ్‌‌ వాలియా న్యూఢిల్లీలోని 
జాతీయ యుద్ధ స్మారకాన్ని సందర్శించా-
రు. దేశ రక్షణ కోసం ప్రాణత్యాగం చేసిన 
వీర జవాన్లకు ఘనంగా నివాళులర్పించా-
రు. దేశ సమగ్రత, సార్వభౌమత్వ పరిర -
క్షణ కోసం సైనికులు చేసిన త్యాగాలను 
స్మరించుకున్నారు. అమరుల సేవలు దేశ 
ప్రజలకు ఎప్పటికీ స్ఫూర్తిదాయకమని ఈ 
సందర్భంగా గుర్తుచేశారు. అనంతరం 
ఆయనకు సైనిక సంప్రదాయాల ప్రకారం 
గౌరవ వందనం సమర్పించారు. వేడుకలో 

భాగంగా నిర్వహించిన కవాతు, సైనిక 
లాంఛనాలు ప్రత్యేక ఆకర్షణగా నిలిచాయి. 
ఉన్నత స్థా యి సైనికాధికారుల నియామ-
కాల్లో  భాగంగా ఇలాంటి కార్యక్రమాలు 
నిర్వహించడం ఆనవాయితీగా కొనసాగు -
తోంది. వైమానిక దళంలో ఆయన చేపట్టిన 
కొత్త బాధ్యతకు ఈ కార్యక్రమం అధికారిక 
గుర్తింపుగా నిలిచింది.
దేశ రక్షణలో భారత వైమానిక దళం కీలక 
పాత్ర పోషిస్తోంది. గగనతల భద్రత, సరి-
హద్దు ల పరిరక్షణ, విపత్కర పరిస్థితుల్లో  
సహాయక చర్యలు, అత్యవసర రవాణా 
వంటి బాధ్యతలను సమర్థంగా నిర్వహిస్తోం -
ది. మారుతున్న భద్రతా పరిస్థితులకు అను-
గుణంగా సాంకేతిక పరిజ్ఞా నం, యుద్ధ 
సామర్థ్ యాలు, సిబ్బంది శిక్షణను నిరంతరం 
మెరుగుపరుచుకుంటోంది. ఈ నేపథ్యంలో 
వైమానిక దళ ఉపాధిపతి పదవి అత్యంత 
ప్రాధాన్యం సంతరించుకుంది. ఇంద్రపా -
ల్‌‌ సింగ్‌‌ వాలియా బాధ్యతల స్వీకరణతో 
భారత వైమానిక దళ ఉన్నత నాయకత్వం-
లో మరో కీలక మార్పు చోటుచేసుకుంది. 
దేశ రక్షణ కోసం ప్రాణత్యాగం చేసిన సై -
నికులకు నివాళులర్పించి, సైనిక గౌరవ 
వందనం స్వీకరించడం ద్వారా ఆయన 
తన కొత్త బాధ్యతలను ప్రారంభించారు. 
వైమానిక దళ సామర్థ్ యాల పెంపు, కార్యాచ -
రణ సమర్థత, దేశ భద్రతకు సంబంధించిన 
లక్ష్యాల సాధనలో ఆయన కీలక పాత్ర పో -
షించనున్నారు.

ఆకాశంలో భారత 
వైమానిక దళ విన్యాసాల వైభవం!

వైమానిక దళ ఉపాధిపతిగా 
ఇంద్రపాల్‌‌ సింగ్‌‌ వాలియా!

ప్రజాస్వామ్య పరిరక్షణే మా సంకల్పం!

•	 ఓట్ల  చోరీ ఆరోపణలపై రాహుల్‌‌ 
గాంధీ తీవ్ర విమర్శలు

•	 ఎన్నికల సంఘం 
జవాబుదారీతనంపై ప్రశ్నలు

•	 రాజ్యాంగం కంటే 
ఎవరూ గొప్పవారు కాదని వ్యాఖ్య

•	 ద్వేష రాజకీయాలకు వ్యతిరేకంగా 
ప్రేమ, అహింసే మార్గమని పిలుపు

న్యూఢిల్లీ, నవంబర్ 1 (తెలంగాణ ముచ్చ-
ట్లు ): దేశంలో ప్రజాస్వామ్యాన్ని, రాజ్యాం-
గాన్ని కాపాడటమే తమ ప్రధాన సంకల్ప-
మని లోక్‌‌సభలో ప్రతిపక్ష నేత రాహుల్‌‌ 
గాంధీ స్పష్టం చేశారు. ఢిల్లీలోని రామ్‌‌లీలా 
మైదానంలో నిర్వహించిన నిరసన కార్య-
క్రమంలో ఆయన మాట్లా డుతూ కేంద్ర 
ప్రభుత్వంపై, ఎన్నికల వ్యవస్థపై తీవ్ర విమ -
ర్శలు చేశారు. ఈ నిరసన ఏ ఒక్క రాజకీయ 
పార్టీకి లేదా నాయకుడికి సంబంధించినది 
కాదని, దేశ యువత, రైతులు, కార్మికులు, 
సామాన్య ప్రజల గొంతుకగా అభివర్ణించా -
రు. ఎంత అధికారం, ఆర్థిక బలం ఉన్నా 
రాజ్యాంగం కంటే ఎవరూ గొప్పవారు 
కాదని, రాజ్యాంగమే అందరికంటే ఉన్నత-
మైనదని పేర్కొన్నారు.
ఎన్నో సంవత్సరాలుగా దేశంలో ఓట్ల చోరీ 
జరుగుతోందని తాము ఆరోపిస్తున్నామ-
ని రాహుల్‌‌ గాంధీ తెలిపారు. పశ్చిమ 
బెంగాల్‌‌లో మమతా బెనర్జీ వివరించిన 
అంశాలతోపాటు మధ్యప్రదేశ్‌‌, హర్యానా, 
ఛత్తీస్‌‌గఢ్‌‌, మహారాష్ట్ర, కర్ణా టక రాష్ట్రాల్ లో -
నూ ఓటర్ల జాబితాల్లో  పేర్ల తొలగింపు, కొత్త 
పేర్ల చేర్పు, ఎలక్ట్రాని క్‌‌ ఓటింగ్‌‌ యంత్రాల 
వినియోగంపై అనుమానాలు వ్యక్తమయ్యా -
యని చెప్పారు. 2024 ఎన్నికల అనంతరం 
13.5 కోట్ల మంది ఓటర్ల పేర్లు  తొలగించా -

రనే గణాంకాన్ని ప్రస్తావిస్తూ, ప్రతి ఏడుగు -
రిలో ఒకరి పేరు జాబితా నుంచి తొలగించి -
నట్లవుతుందని పేర్కొన్నారు. ఈ సంఖ్యలు, 
ఎన్నికల్లో  కూటముల మధ్య ఉన్న ఓట్ల వ్య-
త్యాసాన్ని ప్రస్తావిస్తూ ఎన్నికల ప్రక్రియపై 
ప్రశ్నలు లేవనెత్తారు. అయితే ఈ ఆరోపణల -
పై ఎన్నికల సంఘం స్పష్టమైన సమాధానం 
ఇవ్వాలని డిమాండ్‌‌ చేశారు.
ప్రధాన ఎన్నికల కమిషనర్‌‌ జ్ఞా నేశ్‌‌ కుమార్‌‌ 
బాధ్యతల నుంచి తప్పుకోవాల్సి వస్తుందని, 
ఆయనపై చట్టపరమైన చర్యలు తీసుకోవా -
ల్సి ఉంటుందని రాహుల్‌‌ గాంధీ వ్యాఖ్యా-
నించారు. ఓటు హక్కును హరించడం 
అంటే కేవలం ఓటును దొంగిలించడం 
కాదని, ప్రతి పౌరుడి అభిప్రాయాన్ని వ్యక్తం 
చేసే హక్కును లాక్కోవడమేనని అన్నారు. 
నరేంద్ర మోదీ ప్రధానమంత్రి కావడానికి, 

అమిత్‌‌ షా కేంద్ర హోంమంత్రి కావ-
డానికి ఎన్నికల వ్యవస్థలో జరిగిన పరి -
ణామాలు కారణమని ఆరోపించారు. 
విద్య, వైద్యం, కేంద్ర దర్యాప్తు సంస్థలు, 
ఎన్‌‌ఫోర్స్‌‌మెంట్‌‌ డైరెక్టరేట్‌‌, న్యాయవ్య -
వస్థ, అధికార యంత్రాంగం, పోలీసు 
వ్యవస్థ వంటి సంస్థలపై రాష్ట్రీయ స్వ-
యంసేవక్‌‌ సంఘ్‌‌ ప్రభావం పెరిగిం-
దని విమర్శించారు. ఈ సంస్థలు ఏ 
వ్యక్తికో, రాజకీయ సంస్థకో చెందినవి 
కావని, దేశ ప్రజలందరికీ చెందినవని 
స్పష్టం చేశారు.
దేశ సంపదలో అధిక భాగం కొద్ది -
మంది పారిశ్రామికవేత్తల చేతుల్లో కి 
వెళ్తోందని రాహుల్‌‌ గాంధీ ఆరో-
పించారు. అంబానీ, అదానీ వంటి 
సంపన్న పారిశ్రామికవేత్తలకు వేల 
కోట్ల రూపాయల రుణాలు మాఫీ 

అవుతున్నాయని, అదే సమయంలో 
రైతులు, కార్మికుల కుటుంబాలు, చిన్న 
వ్యాపారులు బ్యాంకు రుణాలు చెల్లించలే -
కపోతే కఠిన చర్యలు ఎదుర్కొంటున్నారని 
విమర్శించారు. రైతు కష్టపడి పంట పండిస్తే 
తగిన ప్రతిఫలం దక్కాలని, విద్యార్థి కష్టపడి 
చదివితే నాణ్యమైన విద్యతోపాటు ఉపాధి 
అవకాశాలు లభించాలని అన్నారు. విద్య, 
వైద్యం, విమానాశ్రయాలు, రైల్వేలు, మౌలిక 
వసతులు, విద్యుత్తు వంటి రంగాలు కొద్ది -
మంది ఆధీనంలోకి వెళ్లకూడదని పేర్కొ-
న్నారు. ప్రతి ఒక్కరికీ సమాన అవకాశాలు 
కల్పించే భారతదేశమే తమ ఆకాంక్ష అని 
వివరించారు.
తమ పోరాటం వ్యక్తులపై ద్వేషంతో కూ-
డుకున్నది కాదని, ప్రేమ, అహింస మారగ్ం-
లోనే కొనసాగుతుందని రాహుల్‌‌ గాంధీ 

స్పష్టం చేశారు. నరేంద్ర మోదీ, అమిత్‌‌ 
షా, జ్ఞా నేశ్‌‌ కుమార్‌‌ తనకు వ్యక్తిగత శత్రు-
వులు కారని, దేశంలోని ప్రతి పౌరుడి 
గొంతుకకు గౌరవం దక్కాలన్నదే తన లక్ష్య-
మని అన్నారు. మతం, కులం, ప్రాంతం, 
సామాజిక వర్గా లతో సంబంధం లేకుండా 
హిందువులు, ముస్లింలు, సిక్కులు, ఆదివా-
సీలు, దళితులు, మహిళలు, దివ్యాంగులు 
సహా ప్రతి ఒక్కరి హక్కులు పరిరక్షిం-
చాల్సిన బాధ్యత ఉందని పేర్కొన్నారు. 
మహాత్మా గాంధీ బోధించిన స్ఫూర్తితో 
సమాజంలోని చివరి వరుసలో ఉన్న వ్యక్తి 
హక్కులకూ ప్రాధాన్యం ఇవ్వాలని పిలుపుని -
చ్చారు. ద్వేషం, హింసకు బదులుగా ప్రేమ, 
సోదరభావం, ఐక్యతతో కూడిన సమాజ 
నిర్మాణమే తమ రాజకీయ లక్ష్యమని వివ-
రించారు. ఈ నిరసన కార్యక్రమం ద్వారా 
దేశ ప్రజలకు బలమైన సందేశం వెళ్లిందని 
రాహుల్‌‌ గాంధీ అన్నారు. ఓట్ల చోరీ ఆరో -
పణలు, ఎన్నికల వ్యవస్థలో పారదర్శకత, 
జవాబుదారీతనం, దేశ సంపద పంపిణీ 
వంటి అంశాలపై పాలకులు సమాధానం 
చెప్పాల్సిన అవసరం ఉందని పేర్కొన్నారు. 
ఎన్నికల సంఘం వ్యవహారాలపై ప్రశ్నలు 
లేవనెత్తుతూ, బాధ్యులపై చట్టపరమైన 
చర్యలు తీసుకోవాలని డిమాండ్‌‌ చేశారు. 
దేశంలోని ప్రజాస్వామ్య సంస్థలు ప్రజల ప్ర-
యోజనాల కోసం స్వతంత్రంగా పనిచేయా -
లని, ప్రతి పౌరుడి ఓటుకు విలువ ఉండాలని 
స్పష్టం చేశారు. ఈ నిరసన ఏ ఒక్క పార్టీకి 
చెందినది కాదని, రాజ్యాంగ పరిరక్షణ 
కోసం ప్రజలు వ్యక్తం చేస్తున్న సంకల్పమని 
పేర్కొంటూ పాల్గొ న్నవారికి కృతజ్ఞతలు 
తెలిపారు. జైహింద్‌‌ అంటూ తన ప్రసంగా-
న్ని ముగించారు.

•	 మధ్యధరా సముద్రంలో భారత 
నౌకాదళ విన్యాసాలు

•	 గ్రీస్‌‌లోని సౌదా బే నౌకాశ్రయంలో 
నౌక నిలుపుదల

•	 గ్రీస్ నౌకాదళంతో సముద్ర భద్రతా 
చర్చలు

•	 రెండు దేశాల మధ్య రక్షణ 
సహకారానికి మరింత బలం

న్యూఢిల్లీ, నవంబర్ 1 (తెలంగాణ ముచ్చ-
ట్లు ): భారత నౌకాదళానికి చెందిన ఐఎన్ఎ -
స్ త్రిశూల్ యుద్ధనౌక మధ్యధరా సము -
ద్రంలో కొనసాగుతున్న తన పర్యటనలో 
భాగంగా గ్రీస్‌‌లోని సౌదా బే నౌకాశ్రయానికి 
చేరుకుంది. ఈ పర్యటన ద్వారా భారత్, గ్రీస్ 
దేశాల మధ్య సముద్ర భద్రత, రక్షణ రంగ 
సహకారాన్ని మరింత బలోపేతం చేయడమే 
లక్ష్యంగా పెట్టు కున్నారు. భారత నౌకాదళా -
నికి చెందిన ఈ యుద్ధనౌక రాకతో ఇరు 
దేశాల నౌకాదళాల మధ్య పరస్పర సం-
బంధాలకు మరో అవకాశం ఏర్పడింది. 
అంతర్జాతీ య సముద్ర మార్గాల్ లో  భద్రత, 
ప్రాంతీయ స్థిరత్వం, నౌకాదళాల మధ్య 
సమన్వయం వంటి అంశాల్లో  పరస్పర 
సహకారం పెంపొందించుకోవడానికి ఈ 
పర్యటన దోహదపడనుంది.
ఈ నౌకాశ్రయ సందర్శన సందర్భంగా ఐఎ-
న్ఎస్ త్రిశూల్ సిబ్బంది గ్రీస్ నౌకాదళమైన 
హెలెనిక్ నేవీ అధికారులతో వివిధ కార్యక్ర -
మాల్లో  పాల్గొ ననున్నారు. ఉన్నతాధికారుల-
తో సమావేశాలు నిర్వహించడంతో పాటు 
వృత్తిపరమైన అంశాలపై చర్చలు జరపను -
న్నారు. సముద్ర కార్యకలాపాల నిర్వహణ, 
నౌకాదళ అనుభవాల మార్పిడి, సముద్ర 

భద్రతకు సంబంధించిన సవాళ్లు  వంటి 
అంశాలపై ఇరు దేశాల అధికారులు అభిప్రా-
యాలు పంచుకోనున్నారు. ఈ సమావేశాలు 
రెండు దేశాల మధ్య రక్షణ సంబంధాలను 
మరింత విస్తరించేందుకు ఉపయోగపడతా -
యని రక్షణ శాఖ వెల్లడించింది.
ఈ పర్యటనలో భాగంగా ఇరు దేశాల 
నౌకాదళ సిబ్బంది పరస్పరం యుద్ధనౌకల-
ను సందర్శించే కార్యక్రమాలు కూడా నిర్వ-
హించనున్నారు. దీనివల్ల నౌకల నిర్వహణ 
విధానాలు, సాంకేతిక పరిజ్ఞా నం, సముద్ర 
కార్యకలాపాల అనుభవాలను తెలుసుకునే 
అవకాశం కలగనుంది. నౌకాదళాల మధ్య 
పరస్పర అవగాహన పెంపొందించడంతో 
పాటు భవిష్యత్తులో సంయుక్త కార్యకలాపా-
లకు అవసరమైన సమన్వయాన్ని అభివృద్ధి 
చేసుకోవడానికి ఈ కార్యక్రమాలు తోడ్పడ -

నున్నాయి. వృత్తిపరమైన చర్చలు, పరస్పర 
సందర్శనలు ఈ పర్యటనలో కీలకంగా నిల-
వనున్నాయి.
భారత రాయబార కార్యాలయం, గ్రీస్ 
నౌకాదళ అధికారుల సమన్వయంతో సాం-
స్కృతిక కార్యక్రమాలు కూడా నిర్వహించను -
న్నారు. ఇరు దేశాల నౌకాదళ సిబ్బంది మధ్య 
స్నేహపూర్వక సంబంధాలను పెంపొందిం-
చడం, సంప్రదాయాలు, సంస్కృతులను 
పరస్పరం తెలుసుకోవడం ఈ కార్యక్రమాల 
ప్రధాన ఉద్దేశం. అధికారిక సమావేశాల-
తో పాటు ఇలాంటి సాంస్కృతిక మార్పిడి 
కార్యక్రమాలు దేశాల మధ్య ప్రజా సంబం-
ధాలను కూడా బలోపేతం చేస్తాయి. మధ్య-
ధరా సముద్ర ప్రాంతంలో భారత నౌకాదళ 
ఉనికిని చాటడంతో పాటు మిత్రదేశాలతో 
సంబంధాలను విస్తరించేందుకు ఈ పర్యటన 

ప్రాధాన్యం సంతరించుకుంది.
భారత్ తన సముద్ర ప్రయోజనాల పరిరక్షణ-
తో పాటు అంతర్జాతీ య సముద్ర మార్గాల్ లో  
శాంతి, భద్రతకు ప్రాధాన్యం ఇస్తోంది. ఈ 
నేపథ్యంలో మధ్యధరా సముద్రంలో ఐఎన్ఎ -
స్ త్రిశూల్ పర్యటన వ్యూహాత్మకంగా ప్రాము-
ఖ్యతను సంతరించుకుంది. గ్రీస్‌‌తో ఇప్పటికే 
కొనసాగుతున్న రక్షణ, దౌత్య సంబంధాలకు 
నౌకాదళ సహకారం మరింత బలాన్ని అం-
దించనుంది. పరస్పర సందర్శనలు, వృత్తిప-
రమైన చర్చలు, సాంస్కృతిక కార్యక్రమాల 
ద్వారా ఇరు దేశాల మధ్య విశ్వాసం పెరు-
గుతుందని రక్షణ వర్గా లు భావిస్తున్నాయి. 
భారత నౌకాదళం అంతర్జాతీ య స్థా యిలో 
తన భాగస్వామ్యాలను విస్తరిస్తూ సముద్ర 
భద్రతలో కీలక పాత్ర పోషించేందుకు 
ముందుకు సాగుతోంది.

గ్రీస్ తీరానికి చేరిన ఐఎన్ఎస్ త్రిశూల్

•	 స్నేహం పేరుతో వల.. నమ్మకం 
పేరుతో నిలువునా దోపిడీ

•	 సామాజిక మాధ్యమాల్లో  
మాయమాటలు.. వాస్తవ జీవితంలో 
వేధింపులు

•	 ప్రేమ, ఉద్యోగం, పెట్టు బడుల పేరుతో 
అమాయకులకు కుచ్చుటోపీ

•	 అప్రమత్తతే రక్షణ.. అవగాహనే 
మోసాలకు అసలైన అడ్డు కట్ట

డెస్క్, నవంబర్ 1 (తెలంగాణ ముచ్చట్లు ): 
ప్రస్తుత ఆధునిక సమాజంలో సాంకేతిక పరి -
జ్ఞా నం మనిషి జీవితాన్ని ఎన్నో విధాలుగా 
మార్చేసింది. ప్రపంచంలో ఎక్కడ ఉన్నవారి-
తోనైనా క్షణాల్లో  పరిచయం పెంచుకోవచ్చు. 
దూర ప్రాంతాల్లో  ఉన్న బంధువులు, స్నేహి-
తులతో మాట్లా డవచ్చు. కొత్త వ్యక్తులతో 
పరిచయాలు ఏర్పరచుకోవచ్చు. సామాజిక 
మాధ్యమాలు, పరిచయ వేదికలు, సందేశ 
వ్యవస్థలు మనుషుల మధ్య దూరాన్ని 
తగ్గించడంలో కీలక పాత్ర పోషిస్తున్నాయి. 
అయితే ఇదే సాంకేతికతను కొందరు నేరగా-
ళ్లు  మోసాలకు సాధనంగా మార్చుకుంటు-
న్నారు. పరిచయం లేని వ్యక్తులతో స్నేహం 
చేయడం, వారి మాటలను నమ్మడం, వ్యక్తి -
గత వివరాలను పంచుకోవడం చివరకు 
కొందరిని తీవ్ర ఇబ్బందుల్లో కి నెడుతోంది. 
స్నేహం పేరుతో దగ్గరవుతూ నమ్మకం సం-
పాదించడం, ప్రేమ పేరుతో భావోద్వేగాలను 
ఆసరాగా చేసుకోవడం, ఉద్యోగం ఇప్పిస్తామ-
ని ఆశ చూపించడం, పెట్టు బడులపై భారీ 
లాభాలు వస్తాయని నమ్మించడం వంటి 
పద్ధతులతో అమాయకులను లక్ష్యంగా చేసు -
కుంటున్నారు. మొదట్లో  ఎంతో ఆప్యాయం-
గా మాట్లా డి క్రమంగా వ్యక్తిగత విషయాల-
ను తెలుసుకుంటారు. ఆ తర్వాత అవసరం 
ఉందంటూ డబ్బులు అడగడం, రహస్య 
చిత్రాలు లేదా సమాచారాన్ని సేకరించి బె-
దిరించడం, తప్పుడు హామీలతో ఆర్థికంగా 
దోచుకోవడం వంటి చర్యలకు పాల్పడుతు -
న్నారు. ముఖ్యంగా ఒంటరితనంతో బాధప -
డేవారు, కొత్త పరిచయాల కోసం ఎదురు -
చూసేవారు, ఆర్థికంగా ఎదగాలనే ఆశతో 
ఉన్నవారు ఇలాంటి మోసగాళ్ల వలలో పడే 
ప్రమాదం ఎక్కువగా ఉంది. ఆన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో ఏర్ప -
డిన పరిచయం నిజ జీవితంలో ఎలాంటి 
పరిణామాలకు దారితీస్తుందో ముందుగానే 
అంచనా వేయలేని పరిస్థితుల్లో  అప్రమత్తత 
అత్యవసరంగా మారింది. ప్రేమ, పెళ్లి పేరుతో 
జరుగుతున్న మోసాలు ఇటీవలి కాలంలో 
తీవ్ర ఆందోళన కలిగిస్తున్నాయి. సామాజిక 
మాధ్యమాల్లో  అందమైన చిత్రాలు, ఆక-
ర్షణీయమైన వ్యక్తిగత వివరాలు ఉంచి 
పరిచయాలు పెంచుకునే కొందరు అసలు 
గుర్తింపును దాచిపెడుతున్నారు. నకిలీ పేర్లు , 
తప్పుడు చిత్రాలు, కల్పిత ఉద్యోగాలు, విదే -
శాల్లో  నివసిస్తున్నామనే అబద్ధపు వివరాలతో 
ఎదుటివారిని నమ్మిస్తున్నారు. కొంతకాలం 
ప్రేమగా మాట్లా డి అవతలి వ్యక్తి నమ్మకాన్ని 
సంపాదించిన తర్వాత కుటుంబ సమస్య-
లు, అత్యవసర వైద్య ఖర్చులు, ప్రయాణ 
ఇబ్బందులు అంటూ డబ్బులు అడుగుతు -
న్నారు. మరికొందరు పెళ్లి చేసుకుంటామని 
నమ్మించి విలువైన బహుమతులు, నగదు, 
ఆభరణాలు తీసుకుని అదృశ్యమవుతున్నా-
రు. ఇంకొందరు వ్యక్తిగత చిత్రాలు, సంభాష-
ణలను సేకరించి వాటిని బయటపెడతామని 
బెదిరిస్తూ డబ్బులు వసూలు చేస్తున్నారు. 
ఇలాంటి ఘటనల్లో  బాధితులు ఆర్థికంగా 
నష్టపోవడమే కాకుండా మానసికంగా 
తీవ్ర వేదనకు గురవుతున్నారు. పరువు 
పోతుందనే భయంతో కొందరు పోలీసులను 
ఆశ్రయించడానికి కూడా వెనుకాడుతున్నా-
రు. ముఖ్యంగా యువతీ యువకులు ఆన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్ 
పరిచయాన్ని నిజమైన ప్రేమగా భావించే 
ముందు ఎదుటివారి అసలు గుర్తింపును ని-
ర్ధారిం చుకోవాలి. వ్యక్తిగత చిత్రాలు, రహస్య 
సమాచారం, కుటుంబ వివరాలను అపరిచి -
తులతో పంచుకోకూడదు. ఆన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో ఏర్ప-

డిన పరిచయం కారణంగా తొందరపడి 
ప్రత్యక్షంగా కలవడం, ఒంటరిగా తెలియని 
ప్రాంతాలకు వెళ్లడం కూడా ప్రమాదకరమే. 
ప్రేమ, స్నేహం అనేవి నమ్మకంపై ఆధారప-
డిన బంధాలే అయినప్పటికీ ఆ నమ్మకాన్ని 
దుర్వినియోగం చేసే వ్యక్తుల పట్ల జాగ్రత్త 
అవసరం.
ఉద్యోగాలు, వ్యాపార అవకాశాలు, పెట్టు బ -
డుల పేరుతో జరుగుతున్న ఆన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్ మోసాలు 
కూడా ప్రజల ఆర్థిక భద్రతకు సవాలుగా మా -
రుతున్నాయి. ఇంటి నుంచే పని చేస్తే అధిక 
ఆదాయం వస్తుందని, తక్కువ పెట్టు బడితో 
ఎక్కువ లాభాలు సంపాదించవచ్చని, విదేశీ 
సంస్థల్లో  ఉద్యోగాలు కల్పిస్తామని ప్రకటనలు 
ఇస్తున్నారు. మొదట చిన్న మొత్తాలు చెల్లించి 
కొంత ప్రయోజనం పొందినట్లు  చూపించి 
బాధితుల్లో  నమ్మకం కలిగిస్తారు. ఆ తర్వాత 
పెద్ద మొత్తంలో పెట్టు బడి పెట్టా లని ఒత్తిడి 
చేస్తారు. డబ్బులు చెల్లించిన అనంతరం 
సంబంధిత వ్యక్తులు స్పందించకుండా మా-
యమవుతున్నారు. మరికొందరు సామాజిక 
మాధ్యమాల్లో  ప్రముఖుల పేర్లు , చిత్రాలు 
ఉపయోగించి నకిలీ పెట్టు బడి పథకాలను 
ప్రచారం చేస్తున్నారు. ఉద్యోగ నియామకాల 
పేరుతో నమోదు రుసుము, శిక్షణ రుసుము, 
పత్రాల పరిశీలన రుసుము అంటూ డబ్బులు 
వసూలు చేస్తున్నారు. తెలియని వ్యక్తులు 
పంపే అనుసంధానాలను తెరవడం, 
గుర్తింపు సంకేతాలు, బ్యాంకు వివరాలు, 
ఒకసారి ఉపయోగించే రహస్య సంఖ్యల-
ను పంచుకోవడం వల్ల బ్యాంకు ఖాతాల్లో ని 
డబ్బు కూడా క్షణాల్లో  మాయమవుతోంది. 
డిజిటల్ లావాదేవీలు సులభతరమైన కొద్దీ 
మోసగాళ్లు  కొత్త పద్ధతులను అనుసరిస్తున్నా -
రు. కాబట్టి ఏదైనా పెట్టు బడి పెట్టే ముందు 
సంబంధిత సంస్థ విశ్వసనీయతను పరిశీ-
లించాలి. ఉద్యోగ ప్రకటన నిజమైనదో కాదో 
నిర్ధారిం చుకోవాలి. అత్యవసరంగా డబ్బులు 
పంపాలని ఒత్తిడి చేసే వ్యక్తుల మాటలను 
నమ్మకూడదు. అధిక లాభాల ఆశ చూపించే 
పథకాల వెనుక మోసం దాగి ఉండే అవకా-
శాన్ని గుర్తించాలి.ఈ మోసాలను అరికట్ట -
డంలో కుటుంబాలు, విద్యా సంస్థలు, ప్రభు-
త్వ విభాగాలు, పోలీసు వ్యవస్థల పాత్ర ఎంతో 
కీలకం. ముఖ్యంగా పిల్లలు, యువతకు 
చిన్న వయసు నుంచే అంతర్జా ల భద్రతపై 
అవగాహన కల్పించాలి. సామాజిక మాధ్య -
మాల్లో  ఏ సమాచారం పంచుకోవాలి, ఏది 
రహస్యంగా ఉంచుకోవాలి, అనుమానా-
స్పద పరిచయాలను ఎలా గుర్తించాలి అనే 
విషయాలను వివరించాలి. తల్లిదండ్రులు 
పిల్లలపై కేవలం నియంత్రణ విధించకుం-
డా వారితో స్నేహపూర్వకంగా మాట్లా డా-
లి. ఏదైనా అనుమానాస్పద పరిచయం 
ఏర్పడినా, బెదిరింపులు ఎదురైనా భయప -
డకుండా కుటుంబ సభ్యులకు తెలియజేసే 
వాతావరణం కల్పించాలి. పాఠశాలలు, 
కళాశాలల్లో  అంతర్జా ల మోసాలపై ప్రత్యేక 
అవగాహన కార్యక్రమాలు నిర్వహించాలి. 
పోలీసులు కూడా నేరగాళ్లు  అనుసరిస్తున్న 
కొత్త పద్ధతులపై ప్రజలకు ఎప్పటికప్పుడు 
హెచ్చరికలు జారీ చేయాలి. మోసానికి 
గురైనవారు పరువు పోతుందనే భయంతో 
మౌనంగా ఉండకుండా వెంటనే ఫిర్యాదు 
చేయాలి. ఆర్థిక మోసం జరిగిన వెంటనే 
జాతీయ సైబర్ నేరాల సహాయ సంఖ్య 
1930కు ఫోన్ చేసి ఫిర్యాదు చేయాలి. 
అలాగే అధికారిక సైబర్ నేరాల ఫిర్యాదు 
వేదికలో వివరాలు నమోదు చేయాలి. 
డబ్బులు పంపిన రశీదులు, సంభాషణ -
లు, అనుసంధానాల వివరాలు, ఫోన్ 
నంబర్లు  వంటి ఆధారాలను భద్రపరచా-
లి. సాంకేతిక పరిజ్ఞా నాన్ని ఉపయోగించి 
నేరాలకు పాల్పడేవారిని గుర్తించే సామ-
ర్థ్ యాన్ని పోలీసు విభాగాలు మరింత పెంచు-
కోవాలి. బాధితులకు సకాలంలో న్యాయ 
సహాయం, మానసిక ధైర్యం అందించడం 
కూడా అంతే అవసరం.

ఆన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్ పరిచయాలు.. 
ఆఫ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లైన్ మోసాలు!

•	 మంచు తుఫానులో విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ 
ఉద్యోగుల సాహసం

•	 మైనస్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ 10 డిగ్రీల చలిలో ప్రాణాలకు 
తెగించి విధులు

•	 11,800 అడుగుల ఎత్తులో  సవాలుతో 
కూడిన మరమ్మతులు

•	 లద్దా ఖ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌కు వెలుగులు తెచ్చిన సిబ్బంది 
పోరాటం

లద్దా ఖ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌, నవంబర్ 1 (తెలంగాణ ముచ్చట్లు ): 
విధి నిర్వహణలో అంకితభావం, ప్రజల 
కోసం ప్రాణాలను సైతం పణంగా పెట్టే 
ధైర్యం ఎలా ఉంటుందో కశ్మీర్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ మంచు 
కొండల్లో  విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ ఉద్యోగులు నిరూపిం-
చారు. లద్దా ఖ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ ప్రాంతంలో విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫ -
రాకు అంతరాయం ఏర్పడటంతో పరిస్థితి 
క్లిష్టంగా మారింది. ఎముకలు కొరికే చలి, 
మంచుతో కప్పుకున్న పర్వతాలు, ప్రతికూల 
వాతావరణం మధ్య విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫరాను పు-
నరుద్ధరించేందుకు సిబ్బంది సాహసోపేత 
చర్యలకు దిగారు. సాధారణ పరిస్థితుల్లో నే 
కష్టతరమైన విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ మరమ్మతులు అక్కడి 
వాతావరణంలో మరింత ప్రమాదకరంగా 
మారాయి.
సుమారు 11,800 అడుగుల ఎత్తులో, మై
నస్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ 10 డిగ్రీల ఉష్ణో గ్రతలో ఉద్యోగులు 
విధులు నిర్వహించాల్సి వచ్చింది. చుట్టూ  
మంచు పేరుకుపోయి, అడుగుతీసి అడుగు 
వేయడమే సవాలుగా మారిన పరిస్థితుల్లో -
నూ వారు వెనుకడుగు వేయలేదు. గడ్డక-
ట్టే చలిని లెక్కచేయకుండా అవసరమైన 
పరికరాలను తీసుకుని మరమ్మతుల ప్రాం-
తానికి చేరుకున్నారు. కొండ ప్రాంతాల్లో  
ప్రయాణం, మంచు మధ్య పనిచేయడం, 
ప్రమాదకర పరిస్థితులను ఎదుర్కోవడం 
వారికి పెద్ద పరీక్షగా నిలిచాయి. లద్దా ఖ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో 

విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సంక్షోభానికి కేబుల్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో ఏర్పడిన 
లోపం కారణమైంది. విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫరా 
నిలిచిపోవడంతో స్థా నిక ప్రజలు తీవ్ర 
ఇబ్బందులు ఎదుర్కోవాల్సిన పరిస్థితి 
ఏర్పడింది. అక్కడి వాతావరణంలో విద్యు
త్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ లేకపోవడం ప్రజల రోజువారీ జీవనంపై 
తీవ్ర ప్రభావం చూపుతుంది. ముఖ్యంగా చలి-
కాలంలో విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫరా అత్యవసరంగా 
మారుతుంది. ఈ నేపథ్యంలో లోపాన్ని 
గుర్తించి సరఫరాను పునరుద్ధరించేందుకు 
విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సిబ్బంది రంగంలోకి దిగారు.

మంచు కొండల్లో  కేబుల్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ మరమ్మతులు చే-
పట్టడం అంత సులభమైన పని కాదు. ప్రతి-
కూల వాతావరణం, తక్కువ ఉష్ణో గ్రతలు, 
ఎత్తైన ప్రాంతాల్లో  ఆక్సిజన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ కొరత వంటి 
సవాళ్లు  ఉద్యోగుల పనిని మరింత క్లిష్టతరం 
చేస్తాయి. అయినప్పటికీ ప్రజలకు విద్యు
త్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫరా పునరుద్ధరించాలనే లక్ష్యంతో 
వారు సమన్వయంతో పనిచేశారు. విధి 
నిర్వహణలో ఎదురయ్యే ప్రమాదాలను 
అధిగమిస్తూ మరమ్మతుల కోసం శ్రమిం-
చడం వారి అంకితభావానికి నిదర్శనంగా 

నిలిచింది. సాధారణంగా వెలుగులు కనిపిం -
చినప్పుడు వాటి వెనుక ఉన్న శ్రమ మనకు 
గుర్తుకురాదు. కానీ ప్రకృతి ప్రతికూల పరిస్థి -
తుల్లో నూ విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సరఫరా కొనసాగేందుకు 
ఉద్యోగులు పడే కష్టం ఎంతో గొప్పది. లద్దా
ఖ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ మంచు కొండల్లో  విద్యుత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌ సిబ్బంది చేసిన 
సాహసం విధి పట్ల వారి నిబద్ధతను చాటి -
చెబుతోంది. ప్రజల జీవితాల్లో  వెలుగులు 
నింపేందుకు ప్రాణాలకు తెగించి పనిచేసే 
ఇలాంటి ఉద్యోగులే నిజమైన హీరోలని 
పలువురు అభిప్రాయపడుతున్నారు.

•	 లింగ నిర్ధా రణ పరీక్షతో 
వెలుగులోకి వచ్చిన దారుణం

•	 భర్త, అత్తింటివారి ఒత్తిడితో గర్భస్రావం
•	 24 గంటల్లో నే ప్రాణాలు కోల్పోయిన 

24 ఏళ్ల  మహిళ
•	 భర్త సహా నలుగురిని అరెస్టు  చేసిన 

పోలీసులు

ధన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌బాద్, నవంబర్ 1 (తెలంగాణ ము-
చ్చట్లు ): ఆడపిల్ల పుట్టబోతోందని తెలిసి 
గర్భస్రావం చేయించాలంటూ భర్త, అత్తిం-
టివారు ఒత్తిడి చేయడంతో ఓ యువతి 
ప్రాణాలు కోల్పోయిన విషాద ఘటన 
జారఖ్ండ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లోని ధన్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌బాద్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో వెలుగుచూ -
సింది. కిరణ్ కుమారి (24) అనే మహిళ 
కొంతకాలం క్రితం సోను కేవత్ అనే వ్యక్తిని 
వివాహం చేసుకుంది. ఇటీవల ఆమె గర్భం 
దాల్చడంతో కుటుంబంలో సంతోషం నె-
లకొనాల్సి ఉండగా, భర్త వైఖరితో పరిస్థితి 
విషాదకరంగా మారింది. గర్భంలో ఉన్న 
శిశువు ఆడపిల్లా , మగపిల్లా డా తెలుసుకో -
వాలనే ఉద్దేశంతో భర్త సోను కేవత్ లింగ 
నిర్ధా రణ పరీక్ష చేయించినట్లు  ఆరోపణలు 
ఉన్నాయి. శ్యామ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌దిహ్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లోని సెంట్రల్ డయా -
గ్నస్టిక్ సెంటర్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌లో ఈ పరీక్ష నిర్వహించిన-
ట్లు  సమాచారం. పరీక్షలో ఆడపిల్ల పుట్టబో -
తోందని తెలియడంతో కిరణ్ కుమారిపై 
కుటుంబ సభ్యుల ఒత్తిడి మొదలైంది.
తమకు మగబిడ్డే కావాలని, ఆడపిల్ల 
వద్దంటూ భర్త సోను కేవత్, అత్తింటివారు 
కిరణ్ కుమారిని వేధించినట్లు  ఆరోపణలు 

వెలువడ్డా యి. గర్భంలో ఉన్నది ఆడశిశువు 
అని తెలిసిన తర్వాత గర్భస్రావం చేయించు-
కోవాలని బలవంతం చేసినట్లు  మృతురాలి 
కుటుంబ సభ్యులు ఆరోపిస్తున్నారు. ఒక 
మహిళ ఆరోగ్యం, ప్రాణాల కంటే మగపి-
ల్లా డే ముఖ్యమన్న అమానవీయ ఆలోచ-
నతో ఆమెపై తీవ్ర ఒత్తిడి తీసుకొచ్చినట్లు  
తెలుస్తోంది. కుటుంబ సభ్యుల వేధింపులు, 
ఒత్తిడిని తట్టు కోలేక కిరణ్ కుమారి గర్భస్రా -
వానికి అంగీకరించాల్సి వచ్చినట్లు  ప్రాథ -
మిక సమాచారం. ఈ ఘటన సమాజంలో 
ఇప్పటికీ కొనసాగుతున్న ఆడపిల్లల పట్ల 
వివక్షను మరోసారి బయటపెట్టింది.
అత్తింటివారి ఒత్తిడి నేపథ్యంలో కిరణ్ 
కుమారికి గర్భస్రావం చేయించినట్లు  
ఆరోపణలు ఉన్నాయి. అయితే ఈ ప్రక్రియ 
అనంతరం ఆమె ఆరోగ్య పరిస్థితి విషమిం-
చింది. గర్భస్రావం జరిగిన 24 గంటల్లో నే 

కిరణ్ కుమారి ప్రాణాలు కోల్పోయింది. 
యువతి మృతితో కుటుంబంలో తీవ్ర 
విషాదం నెలకొంది. కూతురిని కోల్పోయిన 
తల్లిదండ్రులు కన్నీరుమున్నీరవుతున్నారు. 
ఆడపిల్ల పుట్టబోతోందన్న కారణంతోనే 
తమ కుమార్తెను గర్భస్రావానికి బలవంతం 
చేశారని, చివరకు ఆమె మరణానికి కారణ -
మయ్యారని తండ్రి రాజేంద్ర కుమార్ ఆరో -
పించారు. తన కుమార్తె మృతికి బాధ్యులైన 
వారందరిపై కఠిన చర్యలు తీసుకోవాలని 
పోలీసులను ఆశ్రయించారు.
రాజేంద్ర కుమార్ ఇచ్చిన ఫిర్యాదు 
ఆధారంగా పోలీసులు కేసు నమోదు చేసి 
దర్యాప్తు ప్రారంభించారు. లింగ నిర్ధా రణ 
పరీక్ష నిర్వహించిన కేంద్రం, గర్భస్రావం 
చేయించిన విధానం, ఇందులో పాల్గొ -
న్న వ్యక్తుల పాత్రపై విచారణ చేపట్టా రు. 
ఈ కేసులో భర్త సోను కేవత్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌తో పాటు 

సంబంధిత నిర్ధా రణ కేంద్రం నిర్వాహకు -
డు, ఒక సిబ్బంది, ఒక నర్సును పోలీసులు 
అరెస్టు  చేశారు. పరీక్ష నిర్వహణకు సంబం-
ధించిన వివరాలు, వైద్యపరమైన ఆధారాలు, 
గర్భస్రావం జరిగిన పరిస్థితులపై పోలీసులు 
ఆరా తీస్తున్నారు. యువతి మరణానికి 
అసలు కారణాలను నిర్ధారించేం దుకు అవ-
సరమైన వైద్య ఆధారాలను కూడా పరిశీలి-
స్తున్నారు. ఈ వ్యవహారంలో మరెవరైనా 
భాగస్వాములుగా ఉన్నారా అనే కోణంలో 
దర్యాప్తు కొనసాగుతోంది.
ఆడపిల్ల, మగపిల్లా డు అనే తేడా లేకుండా 
ప్రతి శిశువుకూ జీవించే హక్కు ఉందనే 
విషయాన్ని ఇలాంటి ఘటనలు మరోసారి 
గుర్తుచేస్తున్నాయి. భ్రూణ లింగ నిర్ధా రణ 
పరీక్షలు నిర్వహించడం, వాటి ఆధారంగా 
గర్భస్రావానికి పాల్పడటం చట్టవిరుద్ధం. 
ఆడపిల్లల పట్ల వివక్ష చూపే ఆలోచనలు 
మారనంతకాలం ఇలాంటి అమానవీయ 
ఘటనలకు అడ్డు కట్ట వేయడం కష్టమే. 
మహిళల ఆరోగ్యం, హక్కులు, గర్భధారణ 
సమయంలో వారి నిర్ణయాలకు గౌరవం 
ఇవ్వాల్సిన బాధ్యత కుటుంబ సభ్యులపై 
ఉంది. కిరణ్ కుమారి మృతికి దారితీసిన 
పరిస్థితులపై సమగ్ర విచారణ జరిపి బా-
ధ్యులకు చట్టప్రకారం శిక్ష పడేలా చర్యలు 
తీసుకోవాల్సిన అవసరం ఉంది. ఆడపిల్ల 
పుట్టడం భారంగా భావించే మనస్తత్వం 
మారినప్పుడే సమాజంలో నిజమైన మార్పు 
సాధ్యమవుతుంది.

న్యూఢిల్లీ, నవంబరు 1 (తెలంగాణ ముచ్చట్లు ): 
దేశంలో త్వరలోనే మళ్లీ రూ.1,000 నోట్లు  
చలామణిలోకి రానున్నాయంటూ సామాజిక 
మాధ్యమాల్లో  జరుగుతున్న ప్రచారంపై కేంద్ర 
ప్రభుత్వం స్పష్టత ఇచ్చింది. ఇన్‌‌స్టా గ్రామ్‌‌, 
ఎక్స్‌‌ వంటి వేదికల్లో  కొత్త వెయ్యి రూపాయల 
నోటుకు సంబంధించిన చిత్రాలు, 
వీడియోలు వైరల్‌‌ అవుతుండటంతో ప్రజల్లో  
అయోమయం నెలకొంది. ఈ నేపథ్యంలో 
ప్రెస్‌‌ ఇన్ఫర్మేషన్‌‌ బ్యూరో (పీఐబీ) ఫ్యాక్ట్‌‌ చెక్‌‌ 
విభాగం స్పందిస్తూ ఈ ప్రచారంలో నిజం 
లేదని వెల్లడించింది.సామాజిక మాధ్యమాల్లో  
ప్రచారంలో ఉన్న రూ.1,000 నోటు చిత్రాలు 
నకిలీవని పీఐబీ స్పష్టం చేసింది. రిజర్వ్‌‌ 

బ్యాంక్‌‌ ఆఫ్‌‌ ఇండియా (ఆర్బీఐ) మళ్లీ వెయ్యి 
రూపాయల నోటును విడుదల చేయాలని 
ఎలాంటి అధికారిక నిర్ణయం తీసుకోలేదని 
తెలిపింది. కాబట్టి వైరల్‌‌ అవుతున్న చిత్రాలు, 

వీడియోలను నిజమైనవిగా భావించవద్దని 
ప్రజలకు సూచించింది. 2016లో పెద్ద నోట్ల 
రద్దు  సమయంలో రూ.1,000 నోటును 
చలామణి నుంచి తొలగించిన విషయం 

తెలిసిందే. ఆ తర్వాత ప్రభుత్వం లేదా ఆర్బీఐ 
ఈ నోటును తిరిగి ప్రవేశపెట్టలేదు. తాజాగా 
మళ్లీ వెయ్యి రూపాయల నోట్లు  వస్తున్నాయం -
టూ ప్రచారం జరగడంతో అధికారులు ఈ 
అంశంపై స్పష్టత ఇచ్చారు.సామాజిక మాధ్య -
మాల్లో  వచ్చే ప్రతి సమాచారాన్ని నమ్మవద్దని 
పీఐబీ ప్రజలకు సూచించింది. ముఖ్యంగా 
కొత్త కరెన్సీ నోట్ల విడుదల వంటి అంశాలపై 
అధికారిక ప్రకటనలను మాత్రమే విశ్వసిం-
చాలని తెలిపింది. నిర్ధా రణ లేని చిత్రాలు, 
వీడియోలను ఇతరులకు పంపడం లేదా 
పంచుకోవడం ద్వారా తప్పుడు ప్రచారం 
మరింత వ్యాపించే అవకాశం ఉందని హెచ్చ -
రించింది.

మళ్లీ  రూ.1,000 నోటు వస్త ుందా? పీఐబీ స్పష్ట త!

ఆడపిల్ల  పుట్ట బోతోందని అబార్ష న్‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌‌.. 
ప్రా ణం తీసిన పై శాచికత్వం!

ఇదీ కదా నిజమైన హీరోయిజం!

•	 ఘన్‌‌‌‌‌‌‌‌‌‌‌‌‌‌‌‌పూర్‌‌‌‌‌‌‌‌‌‌‌‌‌‌‌‌లో 60 అడుగుల మెగా రోడ్డు !
•	 ఎమ్మెల్యే చొరవతో 

రోడ్డు  విస్తరణకు మోక్షం
•	 గాంధీ బొమ్మ నుండి బస్ట ాండ్ వరకు 

సెంట్రల్ లైటింగ్‌‌‌‌‌‌‌‌‌‌‌‌‌‌‌‌తో కొత్త  రూపు!
•	 ట్రాఫిక్ రద్దీకి చెక్ - పట్ట ణ అభివృద్ధిలో 

కీలక అడుగు!

స్టేషన్ ఘన్‌‌‌‌‌‌‌‌‌‌‌‌‌‌‌‌పూర్, నవంబర్ 01 (తెలంగాణ 
ముచ్చట్లు ): ఎన్నో ఏళ్లు గా స్టేషన్ ఘన్‌‌‌‌‌‌‌‌‌‌‌‌‌‌‌‌పూర్ 

పట్టణ ప్రజలు ఎదురుచూస్తున్న రోడ్డు  వి-
స్తరణకు ఎట్టకేలకు లైన్ క్లియర్ అయింది. 
ఇరుకైన రోడ్డు , నిత్యం ట్రాఫిక్ జామ్, ప్ర-
భుత్వ కార్యాలయాలకు వెళ్లే ప్రజల అవస్థ -
లు... ఇక అన్నింటికీ తెరపడనుంది.గాంధీ 
బొమ్మ నుండి బస్టాం డ్ వరకు గల ప్రతాప్ 
టెంట్ హౌస్, పోలీస్ స్టేషన్, ఎమ్మార్వో 
ఆఫీస్, తెలంగాణ తల్లి విగ్రహం మీదుగా 
బస్టాం డ్ వరకు రోడ్డు  విస్తరణతో పాటు 
సెంట్రల్ లైటింగ్ ఏర్పాటు చేసి, అభివృద్ధి -

కి పెద్దపీట వేయాలనే లక్ష్యంతో ఎమ్మెల్యే 
కడియం శ్రీహరి ప్రత్యేక చొరవ తీసుకొని 
రూ. 2 కోట్ల 50 లక్షల నిధులు మంజూరు 
చేయించారు. టెండర్లు  పిలిచి పనులు ప్రా-
రంభించనున్నారు.
ప్రస్తుతం ఉన్న బీటీ రోడ్డు  మధ్య నుంచి 
ఇరువైపులా 30 అడుగుల చొప్పున మొత్తం 
60 అడుగుల రహదారిగా అభివృద్ధి చేయ -
నున్నారు. ఇందుకోసం శనివారం అధి-
కారులు మార్కింగ్ కూడా పూర్తి చేశారు. 

త్వరలోనే అడ్డు గా ఉన్న ప్రహరీ గోడలు, 
ఇళ్లు , మెట్లను తొలగించి పనులు ప్రారం-
భించనున్నారు. ప్రభుత్వ కార్యాలయాలు, 
ప్రభుత్వ ఆసుపత్రి మీదుగా ఈ విస్తరణ 
జరగనుంది.ఈ పనులు పూర్తయితే పట్టణ 
అభివృద్ధిలో కీలక అడుగు పడినట్లేనని 
ప్రజలు ఆశాభావం వ్యక్తం చేస్తున్నారు. 
రోడ్డు  విస్తరణ పనులకు ప్రజలు సహక-
రించాలని మున్సిపల్ అధికారులు సైతం 
కోరుతున్నారు.

ఎట్టకేలకు లైన్ క్లియర్
పట్టణానికి మహర్దశ!

మున్సిపల్ చైర్మన్ : 
తాటికొండ వినయ్ కుమార్:
 "పట్టణ అభివృద్ధి అంటే ఇదే. కేవలం 
రోడ్డు  వేయడం కాదు, భవిష్యత్తు 
అవసరాలకు తగ్గట్టు గా 60 అడుగుల 
రోడ్డు  వేస్తున్నారు. ఇది ఘన్‌‌‌‌‌‌‌‌‌‌‌‌‌‌‌‌పూర్‌‌‌‌‌‌‌‌‌‌‌‌‌‌‌‌కు ఎంతో అవసరం. 
వ్యాపారులు, వాహనదారులు కొంత ఇబ్బంది పడినా, 
భవిష్యత్తు కోసం అందరూ సహకరించాలి. పనులు నా-
ణ్యతగా, త్వరగా పూర్తి చేయాలని కోరుతున్నాం." "మున్సి -
పాలిటీ అభివృద్ధే మా లక్ష్యం. ఎమ్మెల్యే కడియం శ్రీహరి  
సహకారంతో ఈ మెగా రోడ్డు  విస్తరణ పనులు చేపడుతు -
న్నాం. మార్కింగ్ పూర్తి చేశాము, త్వరలోనే అడ్డంకులు 
తొలగించి పనులు ప్రారంభిస్తాం. సెంట్రల్ లైటింగ్‌‌‌‌‌‌‌‌‌‌‌‌‌‌‌‌తో 
పాటు ఈ రోడ్డు ను పట్టణానికి ఆదర్శంగా తీర్చిదిద్దుతాం . 
ప్రజలు సహకరిస్తే పనులు వేగంగా పూర్తవుతాయి."

గట్టు  ప్రశాంత్, 
తిరుమలనాథ దేవస్థా నం డైరెక్టర్
"గతంలో ఉన్న నాయకులు అభి -
వృద్ధిపై ఏనాడూ దృష్టి పెట్టలే -
దు. ఈ రోడ్డు  విస్తరణ కోసం 
కనీసం ఆలోచించలేదు. 
ఇరుకైన రోడ్డు  వల్ల ప్రతిరో-
జూ కార్యాలయాలకు వెళ్లే 
వాహనదారులకు ట్రాఫిక్ 
సమస్యలు తలెత్తేవి. ఎమ్మెల్యే 
కడియం శ్రీహరి గారి చొరవ వల్లే ఈ 
రోడ్డు కు మోక్షం లభించింది. 60 అడుగుల రోడ్డు , 
సెంట్రల్ లైటింగ్ వస్తే ఘన్‌‌‌‌‌‌‌‌‌‌‌‌‌‌‌‌పూర్ రూపురేఖలే మారిపో -
తాయి. ప్రజలందరూ సహకరించి ఈ పనులు త్వరగా 
పూర్తయ్యేలా చూడాలి."

పొన్నం స్వరూప - రాజయ్య, 
17 వ వార్డు   కౌన్సిలర్:

"బస్టాండ్‌‌‌‌‌‌‌‌‌‌‌‌‌‌‌‌ కు, ఆసు-
పత్రికి, ఎమ్మార్వో 
ఆఫీస్‌‌‌‌‌‌‌‌‌‌‌‌‌‌‌‌కు వచ్చే 
వారికి ఇది ప్రధాన 
రహదారి. ఇప్పుడు వి -
స్తరణ జరుగుతుండటం 
ఎంతో సంతోషంగా ఉంది. 
సెంట్రల్ లైటింగ్ వస్తే రాత్రి వేళల్లో  కూడా సురక్షితంగా 
ఉంటుంది. ఎమ్మెల్యే గారికి ప్రత్యేక ధన్యవాదాలు."
ఇరుకైన ఈ రహదారి విస్తరణకు ఎట్టకేలకు మోక్షం 
లభించిందని, ఎమ్మెల్యే కడియం శ్రీహరి వల్లే ఇది సాధ్య -
మైందని స్థా నికులు హరష్ం వ్యక్తం చేస్తున్నారు.

•	 నిజాలను వెలుగులోకి 
తెస్తే ప్రాణాలకే ముప్పు

•	 విలేకరుల హత్యల కేసుల్లో  న్యాయం 
కోసం కుటుంబాల ఎదురుచూపులు

•	 పత్రికా స్వేచ్ఛను కాపాడాల్సిన బాధ్యత 
ప్రభుత్వాలదే

డెస్క్ నవంబర్ 1 (తెలంగాణ ముచ్చట్లు ): ప్ర-
జాస్వామ్య వ్యవస్థలో పత్రికా రంగం అత్యంత 
కీలకమైన పాత్ర పోషిస్తుంది. సమాజంలో 
జరిగే అన్యాయాలు, అక్రమాలు, అవినీతి, 
అధికార దుర్వినియోగం, ప్రజా సమస్యల-
ను వెలుగులోకి తీసుకువస్తూ పాలకులను 
ప్రశ్నించే శక్తిగా విలేకరులు నిలుస్తుంటారు. 
ప్రజలకు అందుబాటులో లేని సమాచారాన్ని 
సేకరించి, క్షేత్రస్థాయి లో వాస్తవ పరిస్థితులను 
పరిశీలించి, ప్రజల గొంతుకగా వ్యవహరిం-
చడం వారి ప్రధాన బాధ్యత. ఒక ప్రాంతంలో 
తాగునీటి సమస్య ఉన్నా, రైతులు ఇబ్బందు -
లు ఎదుర్కొంటున్నా, ప్రభుత్వ పథకాలు 
అర్హు లకు అందకపోయినా, అధికారుల 
నిర్లక్ష్యంతో ప్రజలు నష్టపోతున్నా వాటిని 
వెలుగులోకి తీసుకురావడంలో విలేకరుల 
పాత్ర ఎంతో ముఖ్యమైనది. అయితే సమాజా -
నికి నిజాలను తెలియజేయాల్సిన ఈ వృత్తి 
నేడు అనేక ప్రమాదాలతో కూడుకున్నదిగా 
మారుతోంది. అవినీతి, అక్రమాలు, అక్రమ 
వ్యాపారాలు, భూకబ్జా లు, రాజకీయ ఒత్తిళ్లు , 
అధికార దుర్వినియోగంపై వార్తలు రాసినం -
దుకు కొందరు విలేకరులు బెదిరింపులు, 

దాడులు, వేధింపులు ఎదుర్కొంటున్నారు. 
మరికొందరు విధి నిర్వహణలోనే ప్రాణాలు 
కోల్పోతున్నారు. ప్రపంచవ్యాప్తంగా విలేకరు-
లపై జరుగుతున్న దాడులు, హత్యలు, వాటికి 
పాల్పడినవారికి శిక్షలు పడకపోవడం తీవ్ర 
ఆందోళన కలిగిస్తున్న నేపథ్యంలో ప్రతి 
ఏడాది నవంబర్ 2న పత్రికా విలేకరులపై 
నేరాలకు శిక్షలేమి సంస్కృతిని అంతం చేసే 
అంతర్జా తీయ దినోత్సవాన్ని నిర్వహిస్తున్నా-
రు. విధి నిర్వహణలో ప్రాణాలు కోల్పోయిన 
విలేకరులకు నివాళులర్పించడం మాత్రమే 
కాకుండా, వారిపై జరిగిన నేరాలకు బాధ్యు-
లను గుర్తించి చట్టపరంగా శిక్షించడం, భవి-
ష్యత్తులో ఇలాంటి ఘటనలు పునరావృతం 
కాకుండా చర్యలు తీసుకోవడం ఈ దినోత్సవ 
ప్రధాన లక్ష్యం.
విలేకరులపై దాడులు అనేవి కేవలం ఒక 
వ్యక్తిపై జరిగే దాడులుగా మాత్రమే చూడ -
కూడదు. అవి సమాజానికి వాస్తవాలు తెలు -

సుకునే హక్కుపై జరుగుతున్న దాడులుగా 
గుర్తించాలి. ముఖ్యంగా పరిశోధనాత్మక 
వార్తలు రాసే విలేకరులు అనేక ఇబ్బందు -
లను ఎదుర్కొంటున్నారు. అక్రమాలకు పా-
ల్పడుతున్న వ్యక్తులు, ముఠాలు, రాజకీయ 
పలుకుబడి ఉన్నవారు, ఆర్థికంగా బలమైన 
శక్తుల గురించి సమాచారం సేకరించిన-
ప్పుడు వారికి ప్రాణభయం ఏర్పడుతోంది. 
కొన్ని సందర్భాల్లో  వార్త ప్రచురించకుండా 
ఉండాలని ఒత్తిడి తీసుకురావడం, డబ్బు 
ఆశ చూపించడం, బెదిరింపు ఫోన్‌‌‌‌‌‌‌‌‌‌‌‌‌‌‌‌ కాల్స్‌‌‌‌‌‌‌‌‌‌‌‌‌‌‌‌ 
చేయడం, సామాజిక మాధ్యమాల్లో  వ్యక్తిగత 
దూషణలకు దిగడం వంటి చర్యలు చోటుచే-
సుకుంటున్నాయి. అయినప్పటికీ వాస్తవా-
లను ప్రజల ముందుకు తీసుకురావాలనే 
బాధ్యతతో కొందరు విలేకరులు వెనక్కి తగ్గ -
కుండా పనిచేస్తున్నారు. యుద్ధ ప్రాంతాలు, 
అల్లర్లు  జరిగే ప్రాంతాలు, ప్రకృతి వైపరీ -
త్యాలు సంభవించిన ప్రదేశాలు, రాజకీయ 

ఘర్షణలు చోటుచేసుకునే ప్రాంతాల్లో  వార్తా 
సేకరణ చేయడం ప్రాణాలకు తెగించే పనిగా 
మారుతోంది. ప్రమాదకర పరిస్థితుల్లో నూ ప్ర-
జలకు సమాచారం అందించేందుకు ప్రయ-
త్నించే విలేకరులకు తగిన భద్రతా ఏర్పాట్లు  
లేకపోవడం సమస్యను మరింత తీవ్రతరం 
చేస్తోంది. ముఖ్యంగా గ్రామీణ ప్రాంతాల్లో  
పనిచేసే విలేకరులు పరిమిత వనరులతోనే 
వార్తా సేకరణ చేస్తున్నారు. వారికి ప్రత్యేక 
భద్రతా సదుపాయాలు, న్యాయ సహాయం, 
అత్యవసర పరిస్థితుల్లో  అండగా నిలిచే వ్యవ-
స్థలు అందుబాటులో లేకపోవడం ఆందోళ-
నకరం. నిజాలను బయటపెట్టినందుకు ఒక 
విలేకరి ప్రాణాలు కోల్పోవాల్సి వస్తే, అది ఆ 
ప్రాంతంలోని ఇతర విలేకరుల్లో నూ భయాన్ని 
కలిగిస్తుంది. దీంతో ప్రజా సమస్యలను వెలు-
గులోకి తీసుకురావాల్సిన స్వేచ్ఛ క్రమంగా 
క్షీణించే ప్రమాదం ఉంది.
విలేకరులపై దాడులు జరిగినప్పుడు కేసులు 
నమోదు కావడం ఒక ఎత్తయితే, ఆ కేసుల్లో  
నిందితులకు శిక్షలు పడటం మరో ఎత్తు. 
అనేక సందర్భాల్లో  బాధిత కుటుంబాలు 
న్యాయం కోసం పోలీసు స్టేషన్లు , న్యాయస్థా -
నాల చుట్టూ  సంవత్సరాల తరబడి తిరగా-
ల్సిన పరిస్థితులు ఏర్పడుతున్నాయి. దర్యా-
ప్తులో జాప్యం, సాక్ష్యాల సేకరణలో నిర్లక్ష్యం, 
నిందితులపై రాజకీయ లేదా ఆర్థిక ఒత్తిళ్లు , 
కేసుల విచారణలో ఆలస్యం వంటి అంశాలు 
న్యాయ ప్రక్రియను ప్రభావితం చేస్తున్నాయనే 

విమర్శలు ఉన్నాయి. విలేకరి హత్యకు గురైన 
తర్వాత కొంతకాలం ఆ ఘటనపై చర్చ 
జరిగినా, ఆ తర్వాత క్రమంగా ప్రజల దృష్టి 
ఇతర అంశాలపైకి మళ్లిపోతోంది. కానీ ఆ కు -
టుంబానికి మాత్రం కోల్పోయిన వ్యక్తి తిరిగి 
రాడు. పిల్లల చదువులు, కుటుంబ పోషణ, 
ఆర్థిక భద్రత, భవిష్యత్తు అన్నీ ప్రశ్నార్థకంగా 
మారతాయి. ఇలాంటి కుటుంబాలకు ప్రభు-
త్వం తక్షణ ఆర్థిక సహాయం అందించడం-
తోపాటు న్యాయపరమైన అండ కల్పించాలి. 
దాడులకు పాల్పడినవారిని రాజకీయ, ఆర్థిక 
పలుకుబడితో సంబంధం లేకుండా చట్టం 
ముందు నిలబెట్టాలి . కేసుల దర్యాప్తును 
నిష్పక్షపాతంగా చేపట్టి, బాధ్యులకు శిక్షలు 
పడేలా చూడాలి. నేరాలకు పాల్పడినవారు 
శిక్ష నుంచి తప్పించుకుంటున్నారనే భావన 
ఏర్పడితే అది మరిన్ని దాడులకు ప్రోత్సాహం 
ఇచ్చినట్లవుతుంది. అందుకే విలేకరులపై 
జరిగే నేరాల్లో  శిక్షలేమి సంస్కృతిని అంతం 
చేయడం అత్యవసరం. బాధితులకు న్యాయం 
అందించడంతోపాటు నేరాలు జరగకుండా 
నిరోధించే విధానాలను రూపొందించడం 
కూడా ప్రభుత్వాల బాధ్యత. పత్రికా స్వేచ్ఛను 
కాపాడటం ప్రభుత్వాలు, న్యాయ వ్యవస్థలు, 
పత్రికా సంస్థలు, ప్రజాసంఘాలు సమష్టిగా ని -
ర్వహించాల్సిన బాధ్యత. విమర్శలను సహిం -
చలేని పాలకులు, ప్రశ్నలను ఎదుర్కోలేని 
అధికారులు, తమ అక్రమాలు బయటపడతా-
యనే భయంతో విలేకరులను అడ్డు కునే వ్యక్తు-

లు ప్రజాస్వామ్య విలువలకు విరుద్ధంగా వ్యవ-
హరిస్తున్నట్లే. ప్రజాస్వామ్యంలో అధికారంలో 
ఉన్నవారిని ప్రశ్నించడం విలేకరుల బాధ్యత. 
అయితే ఆ ప్రశ్నలకు సమాధానాలు చెప్పా-
ల్సిన వారు బెదిరింపులు, దాడులు, కేసుల 
ద్వారా గొంతు నొక్కాలని ప్రయత్నించడం 
సరైన పద్ధతి కాదు. మరోవైపు వార్తా సంస్థలు 
కూడా తమ ప్రతినిధుల భద్రతపై ప్రత్యేక దృష్టి 
పెట్టాలి . ప్రమాదకర ప్రాంతాల్లో  వార్తా సేక-
రణకు వెళ్లే విలేకరులకు అవసరమైన రక్షణ 
పరికరాలు, ప్రమాద పరిస్థితులను ఎదు-
ర్కొనే శిక్షణ, అత్యవసర సహాయ వ్యవస్థలు 
అందించాలి. విధి నిర్వహణలో గాయపడిన 
వారికి వైద్య సహాయం, మరణించిన వారి 
కుటుంబాలకు ఆర్థిక భరోసా కల్పించాలి. 
స్వతంత్రంగా పనిచేసే చిన్న పత్రికలు, స్థా నిక 
వార్తా సంస్థలు, గ్రామీణ విలేకరుల విషయం -
లోనూ ఇదే స్థాయి  బాధ్యతను గుర్తించాలి. 
పెద్ద నగరాల్లో  పనిచేసే విలేకరులకే కాకుండా 
మారుమూల ప్రాంతాల్లో  ప్రజా సమస్యలను 
వెలుగులోకి తీసుకువచ్చే ప్రతి ఒక్కరికీ రక్షణ 
అవసరం. పత్రికా సంఘాలు కూడా దాడుల 
ఘటనలపై నిరంతరం పర్యవేక్షణ చేపట్టి, బా -
ధితులకు న్యాయం జరిగే వరకు పోరాడాలి. 
విలేకరుల హక్కుల పరిరక్షణకు ప్రత్యేక 
వ్యవస్థలు ఏర్పాటు చేయడం, ఫిర్యాదులపై 
వేగంగా స్పందించడం, దాడుల వెనుక ఉన్న 
కారణాలను గుర్తించడం ద్వారా ఇలాంటి 
నేరాలను కొంతవరకు నియంత్రించవచ్చు.

జర్నలిస్టు లకు రక్షణ కరువు.. నేరస్థు లకు శిక్షలేవి?

ముంబై, నవంబరు 1 (తెలంగాణ 
ముచ్చట్లు ): భారత క్రికెట్‌‌ దిగ్గజం, 
చెనన్ై సూపర్‌‌ కింగ్స్‌‌ మాజీ కెప్టెన్‌‌ 
మహేంద్ర సింగ్‌‌ ధోనీ భవిష్యత్తుపై 
మరోసారి చర్చ మొదలైంది. ఐపీఎల్‌‌ 
2027లో అతడు ఆటగాడిగా కొ -
నసాగుతాడా? లేక జట్టు  కోచింగ్‌‌ 
బృందంలో చేరి కొత్త బాధ్యతలు చేప -
డతాడా? అనే ప్రశ్నలు అభిమానుల్లో  
ఆసక్తి రేపుతున్నాయి. ఈ నేపథ్యంలో 
సీఎస్‌‌కే మాజీ ఆటగాడు సుబ్రమణ్యం 
బద్రీనాథ్‌‌ ఆసక్తికరమైన అంచనాను 
వెల్లడించాడు.
బ్యాటింగ్‌‌ కోచ్‌‌గా ధోనీ?
చెనన్ై సూపర్‌‌ కింగ్స్‌‌కు ఆరు సంవత్స-
రాల పాటు ప్రాతినిధ్యం వహించిన 
బద్రీనాథ్‌‌.. తన యూట్యూబ్‌‌ 
ఛానెల్‌‌లో ధోనీ భవిష్యత్తు గురించి 
మాట్లా డాడు. సీఎస్‌‌కే కోచింగ్‌‌ 
బృందంలో ముగ్గు రు సహాయ 
కోచ్‌‌లు ఉన్నప్పటికీ, ప్రత్యేకంగా 
బ్యాటింగ్‌‌ కోచ్‌‌ లేరని గుర్తుచేశా-
డు. ఈ నేపథ్యంలో ధోనీ బ్యాటింగ్‌‌ 
కోచ్‌‌తో పాటు మెంటార్‌‌గా వ్యవహ-
రించే అవకాశం ఉందని తన అభిప్రా-
యాన్ని వ్యక్తం చేశాడు.
ధోనీకి ఆటపై ఉన్న అనుభవం, 
వ్యూహాలపై అవగాహన యువ 
ఆటగాళ్లకు ఉపయోగపడతాయని 
బద్రీనాథ్‌‌ పేర్కొన్నట్లు  తెలుస్తోంది. 
అయితే ఇవి అతడి వ్యక్తిగత 
అంచనాలు మాత్రమే. ధోనీకి కొత్త 
బాధ్యతలు అప్పగించే విషయంపై 
సీఎస్‌‌కే నుంచి అధికారిక ప్రకటన 

వెలువడలేదు.
సీఎస్‌‌కే కోచింగ్‌‌ బృందంలో 
మార్పులు

ఐపీఎల్‌‌ 2027ను దృష్టిలో 
ఉంచుకుని చెనన్ై సూపర్‌‌ కింగ్స్‌‌ తన 
కోచింగ్‌‌ విభాగంలో మార్పులు చేసి -
నట్లు  కథనాలు పేర్కొంటున్నాయి. 
జహీర్‌‌ ఖాన్‌‌కు ప్రధాన కోచ్‌‌ బాధ్య-
తలు అప్పగించగా, మోహిత్‌‌ శర్మ, 
గారెత్‌‌ బ్యాటీ, ఆల్బీ మోర్కెల్‌‌ కోచింగ్‌‌ 
బృందంలో చోటు దక్కించుకున్నట్లు  
సమాచారం. ఈ జాబితాలో ప్రత్యేక 
బ్యాటింగ్‌‌ కోచ్‌‌ పేరు లేకపోవడం-
తో ధోనీకి ఆ బాధ్యతలు అప్పగించే 
అవకాశం ఉందనే చర్చ మొదలైంది.
ఆటగాడిగానా.. మెంటార్‌‌గానా?
ఐపీఎల్‌‌ 2026లో ధోనీ మైదానంలో 
కనిపించకపోవడం అభిమానుల-
ను నిరాశకు గురిచేసింది. గాయం 
కారణంగా గత సీజన్‌‌లో అతడు 
ఒక్క మ్యాచ్‌‌ కూడా ఆడలేకపోయిన-
ట్లు  కథనాలు వెల్లడించాయి. దీంతో 
వచ్చే సీజన్‌‌లో అతడు తిరిగి ఆటగాడి-
గా బరిలోకి దిగుతాడా? లేదా జట్టు కు 
మెంటార్‌‌గా సేవలందిస్తాడా? అనే 
ఆసక్తి నెలకొంది.
ధోనీ భవిష్యత్తుపై ఇప్పటివరకు 
స్పష్టమైన ప్రకటన రాలేదు. అతడి 
ఫిట్‌‌నెస్‌‌, వ్యక్తిగత నిర్ణయం, జట్టు  
యాజమాన్యం ఆలోచనల ఆధా-
రంగానే తదుపరి పరిణామాలు 
ఉండనున్నాయి. అప్పటివరకు బద్రీ-
నాథ్‌‌ చేసిన వ్యాఖ్యలు అభిమానుల్లో  
చర్చకు దారితీస్తున్నాయి.

సీఎస్‌‌కేలో ధోనీకి 
కొత్త  బాధ్యతలు?


